
A U R K I B I D E A

E SAILA:
Jabeldurak, mozioak eta adierazpen politikoak:

—Mozioa. Horren bidez, Nafarroako Gobernua premiatzen da presaz eta behar den jarreraz azter ditzan
MIR sendagileen proposamenak, eta lan eta soldatetan dauzkaten behin-behineko baldintzak aldatzeko
akordioetara irits dadin. Eusko Alkartasuna parlamentu-taldeak aurkeztu du (3. or.).

—Mozioa. Horren bidez, Nafarroako Parlamentuak adierazten du Garesko udalerrian Arga ibaian beste bi
presa eraikitzearen aurka dagoela. Aralar parlamentu-taldeak aurkeztu du (4. or.).

—Mozioa. Horren bidez, Nafarroako Gobernua premiatzen da berehala bete ditzan hezkuntzaren arloan
Campoy jaunak Legebiltzarrean, alderdi politikoen aurrean, hartu zituen konpromisoak. Eusko Alkartasu-
na parlamentu-taldeak aurkeztu du (5. or.).

—Mozioa. Horren bidez, Nafarroako Gobernua premiatzen da Haurrentzako eta nerabeentzako sustapenari,
laguntzari eta babesari buruzko 15/2005 Foru Legearen garapen normatiboa egin dezan, behin nazioarteko
adopzioari buruzko legea onetsi ondoren, bien artean disfuntziorik gerta ez dadin. Socialistas del Parla-
mento de Navarra parlamentu-taldeak aurkeztu du (6. or.).

—Mozioa. Horren bidez, Nafarroako Gobernua premiatzen da Tuterako Reina Sofía Ospitalean zainketa
aringarrietarako unitate bat ezar dezan. Socialistas del Parlamento de Navarra parlamentu-taldeak aurkez-
tu du (8. or.).

—Mozioa. Horren bidez, Nafarroako Gobernua premiatzen da lana eta familia uztartzen lagunduko duten
neurriak ezar ditzan. Socialistas del Parlamento de Navarra parlamentu-taldeak aurkeztu du (9. or.).

—Mozioa. Horren bidez, Nafarroako Gobernua premiatzen da Tuterako Reina Sofía Ospitalean ospitaleratze
psikiatrikoko unitate bat ezar dezan. Socialistas del Parlamento de Navarra parlamentu-taldeak aurkeztu
du (10. or.).

—Mozioa. Horren bidez, Nafarroako Gobernua premiatzen neurri fiskalei buruzko hurrengo proiektuan
seme-alaben nazioarteko adopzioarengatiko kenkari bat sar dezan. Socialistas del Parlamento de Navarra
parlamentu-taldeak aurkeztu du (11. or.).

F SAILA:
Galderak:

—Galdera, Burlatako Ezkabazabal plazako 12. eta 13. zenbakietako alokairu araubideko etxebizitzetako
maizterrak etxebizitza horiek erosteko aukeraz baliatu ahal izan daitezen dauden aukerei buruzkoa, foru
parlamentari José Miguel Nuin Moreno jaunak egina (13. or.).

—Galdera, langile finko ezgaituek bete gabeko lanpostuak aldi baterako kontratatutako langile ezgaituekin
betetzeari buruz 16/2002 Foru Legean ezarritakoa betetze aldera Nafarroako Gobernuak hartutako neurri-
ei buruzkoa, foru parlamentari Aurelia Lumbreras Iñigo andreak egina (14. or.).

—Galdera, Herri Lan, Garraio eta Komunikazio Departamentuak Urdazubiko eta Dantxarineko merkata-
ritza guneko telefonia zerbitzuetan dauden gabezien eta behin eta berriz gertatzen diren iraupen luzeko
matxuren berri ba ote duen jakitekoa, foru parlamentari José Luis Etxegarai Andueza jaunak egina
(14. or.).

—Galdera, Zangituko industrialdeari eta Nafarroako Gobernuak Altsasurako aurreikusten dituen industria
lurzoru berriei buruzkoa, foru parlamentari José Miguel Nuin Moreno jaunak egina (16. or.).

—Galdera, Nafarroako Gobernuak San José zentroan dauden gabezien berri izan duen jakitekoa. Erretiratu-
tako galdera (17. or.).

G SAILA:
Txostenak, deialdiak eta Parlamentuko informazioa:

—Comptos Ganberaren antolaketari buruzko Erregelamendua (18. or.).

E saila:
JABELDURAK, MOZIOAK ETA ADIERAZPEN POLITIKOAK

Mozioa. Horren bidez, Nafarroako Gobernua premiatzen da presaz eta

behar den jarreraz azter ditzan MIR sendagileen proposamenak, eta

lan eta soldatetan dauzkaten behin-behineko baldintzak aldatzeko

akordioetara irits dadin.

EUSKO ALKARTASUNA PARLAMENTU-TALDEAK AURKEZTU DU

Eusko Alkartasuna parlamentu-taldeak ondoko
mozioa aurkeztu du: “Nafarroako Gobernua premi-
atzen da presaz eta behar den jarreraz azter
ditzan MIR sendagileen proposamenak, eta lan
eta soldatetan dauzkaten behin-behineko baldin-
tzak aldatzeko akordioetara irits dadin”.

Nafarroako Parlamentuko Mahaiak, 2007ko
otailaren 26an egindako bilkuran, erabaki zuen
aurkeztutako mozioa tramitera onartzea, Nafarroa-
ko Parlamentuko Aldizkari Ofizialean argitara
dadin agintzea eta haren eztabaida eta bozketa
Osasun Batzordean egitea. Erregelamenduko 193.
artikuluan ezarritakoarekin bat, parlamentu-talde-
ek eta foru parlamentariek zuzenketak aurkeztu
ahalko dituzte, eztabaidari ekiteko bilkura-eguna-
ren aurrekoaren eguerdiko hamabiak baino lehen.

Iruñean, 2007ko otsailaren 26an

Lehendakaria: Rafael Gurrea Induráin

MOZIOAREN TESTUA

Eusko Alkartasuna parlamentu-taldeko eledun
Begoña Errazti Esnalek, Legebiltzarreko Erregela-
menduko 192. artikuluan eta hurrengoetan xedatu-
aren babesean, ondoko mozioa aurkeztu du,
Nafarroako Parlamentuko Osasun Batzordean
presaz eztabaidatu eta bozkatzeko.

Zioen azalpena

Nafarroako osasun zerbitzuan barneko mediku
egoiliarrek otsailaren 26an greba egiteko deia egin
dute, eta konponbiderik bilatzen ez bada, egoerak
oso eragin larriak izan ditzake larrialdietako gaixo-
engan, edota medikuntza espezializatuko eta
oinarrizko osasun laguntzako kontsultetan.

Zailtasun handiak daude medikuntzaren arloko
profesionalak berehala lortu eta lanean hasteko

moduan egon daitezen jada gaur egun arazoak
dauden espezialitateetan; hori dela eta, adminis-
trazio publikoek konponbideak bilatu behar dituzte
profesionalen falta horrek ez dezan eragin oso
negatiboa izan osasun zerbitzuaren kalitatean.

Ministerioak eskaintzen dituen BAME plazak
gutxiegi dira, eta egoera horri konponbidea eman
behar zaio.

BAMEen lan baldintzak berehala aldatu behar
dira. Karreran 6 urte eta espezializazioan 4 urte
eman ondoren, ezin dute kobratu eraikuntzaren
edo automobilen konponketaren arloko langileek
baino gutxiago, beren lanaren erantzukizunaren-
gatik eta daukaten gaikuntzarengatik, betiere lan-
gile guztien duintasuna errespetatuta.

Autonomia erkidego batzuetan, esaterako
Valentzian, Madrilen, Katalunian, Kantabrian eta
Extremaduran, barneko mediku egoiliarren lan
baldintzak hobetzeko akordio bat lortu dute.

Gure erkidegoan, 2007ko urtarrilaren 24an,
gutxiengo batek –CCOOren zati batek eta CSI-
CSIFek– hitzarmen bat sinatu du. Mediku egoilia-
rren gehiengoak ez du aipatu hitzarmena sinatu.

Nafarroak osasun arloan dituen eskumenenga-
tik, Osasun Departamentuak BAMEen aldarrika-
penei erantzuna eman behar die eta prestakuntza
espezializatua egiten ari diren bitartean dituzten
lan baldintzak hobetu behar ditu prestakuntza
buka dezaten eta kalitatezko zerbitzua ematen
jarrai dezaten.

– Lanegunen artean 12 orduko atsedena ber-
matu behar da.

– Mediku espezialistek egoiliarren ekintzak fisi-
koki eta zuzenean ikuskatu behar dituzte.

– Bateraezintasun osagarria kobratu behar
dute.



– Eginkizun beretsuak dituzten estatutupeko
langileekin parekatzea (oinarrizko soldatan presta-
kuntza gradua aintzat hartzea).

– Lan orduetatik kanpo egiten diren etengabe-
ko prestakuntza orduak doktorego-kurtsotzat edo
prestakuntzarako ikastarotzat hartzea.

– Produktibitate osagarria, kontuan izanik egoi-
liarrak zerbitzuan maila bereko estatutupeko langi-
leak bezala inplikatzen direla.

– Egoiliar izandako urteak aintzat hartuko dira
lanbide karrerarako.

– Hilean gehienez 5 guardia egin ahalko dira.

Hauek dira, besteak beste, BAMEen aldarrika-
penak. Horregatik guztiagatik, Eusko Alkartasuna

parlamentu-taldeak honako erabaki proposamena
aurkeztu du, Osasun Batzordean eztabaidatu eta
bozkatzeko:

Nafarroako Parlamentuak Nafarroako Gober-
nuko Osasun Departamentua premiatzen du pre-
saz eta behar den jarreraz azter ditzan barneko
mediku egoiliarren proposamenak, eta lan eta sol-
datetan dauzkaten behin-behineko baldintzak
aldatzeko akordioetara irits dadin, laneko eta ber-
tan egoteko ordutegiak arrazionalizatzeko eta
mediku egoiliarren prestakuntza eta erantzukizu-
narekin bat datozen soldatak kobratzeko.

Iruñean, 2007ko otsailaren 19an

Eleduna: Begoña Errazti Esnal

Mozioa. Horren bidez, Nafarroako Parlamentuak adierazten du Garesko

udalerrian Arga ibaian beste bi presa eraikitzearen aurka dagoela.

ARALAR PARLAMENTU-TALDEAK AURKEZTU DU

Aralar parlamentu-taldeak ondoko mozioa aur-
keztu du: “Nafarroako Parlamentuak adierazten du
Garesko udalerrian Arga ibaian beste bi presa
eraikitzearen aurka dagoela”.

Nafarroako Parlamentuko Mahaiak, 2007ko
otailaren 26an egindako bilkuran, erabaki zuen
aurkeztutako mozioa tramitera onartzea, Nafarroa-
ko Parlamentuko Aldizkari Ofizialean argitara
dadin agintzea eta haren eztabaida eta bozketa
Osoko Bilkuran egitea. Erregelamenduko 193. arti-
kuluan ezarritakoarekin bat, parlamentu-taldeek
eta foru parlamentariek zuzenketak aurkeztu ahal-
ko dituzte, eztabaidari ekiteko bilkura-egunaren
aurrekoaren eguerdiko hamabiak baino lehen.

Iruñean, 2007ko otsailaren 26an

Lehendakaria: Rafael Gurrea Induráin

MOZIOAREN TESTUA

Aralar parlamentu-taldeko eledun Patxi Zaba-
leta Zabaletak, Legebiltzarreko Erregelamenduko
192. artikuluan eta hurrengoetan xedatuaren
babesean, ondoko mozioa aurkeztu dio Nafarroa-
ko Parlamentuko Mahaiari, Osoko Bilkuran ezta-
baidatu eta bozkatzeko:

Zioak:

Garesko udalerrian Arga ibaian minizentral elek-
trikoak irekitze aldera beste bi presa eraikitzeko tra-

mitazio eta baimena aurkeztu dira; presa horiek
dagoeneko hor diren beste hiru presetatik gertu
kokatuko direnez, ondorio kaltegarriak eraginen
dituzte ibaiaren oreka ekologikoan. Presa horiek Iru-
ñerriko isurtzeko eremutik eta uren araztegitik gertu
daude eta, beste presa horiek eraikitzen badira,
Arga ibaiaren uren berezko birsortzea zailduko da.

Minizentral horiek ustiatze aldera ibaiaren ibil-
bidea desbideratzeak Arga ibaiaren ibilgu ekologi-
ko eskasa larriki kaltetuko du eta ibilguan eta ibai-
ertzeetan dauden animalia eta landare guztiengan
eragin zuzena izanen du.

Ibaiaren ura desbideratzeak larriki kaltetzen
ditu eraiki nahi diren presen azpitik Arga ibaiaren
uren erabilerari buruz hartutako kompromisoak.

Erabaki proposamena:

1. Nafarroako Parlamentuko Osoko Bilkurak
adierazten du Garesko udalerrian, Sarrian hain
zuzen, Arga ibaian beste bi presa eraikitzearen
aurka dagoela.

2. Nafarroako Parlamentuak Nafarroako
Gobernua premiatzen du baimenik eman ez
dezan Garesko udalerrian, Arga ibaian aurreikusi-
tako presak eraikitzeko, aipatu ibaian desoreka
ekologikoa eragin baitezakete.

Iruñean, 2007ko otsailaren 20an

Eleduna: Patxi Zabaleta Zabaleta

Mozioa. Horren bidez, Nafarroako Gobernua premiatzen da berehala bete

ditzan hezkuntzaren arloan Campoy jaunak Legebiltzarrean, alderdi

politikoen aurrean, hartu zituen konpromisoak.

EUSKO ALKARTASUNA PARLAMENTU-TALDEAK AURKEZTU DU

Eusko Alkartasuna parlamentu-taldeak ondoko
mozioa aurkeztu du: “Nafarroako Gobernua premi-
atzen da berehala bete ditzan hezkuntzaren arlo-
an Campoy jaunak Legebiltzarrean, alderdi politi-
koen aurrean, hartu zituen konpromisoak”.

Nafarroako Parlamentuko Mahaiak, 2007ko
otailaren 26an egindako bilkuran, erabaki zuen
aurkeztutako mozioa tramitera onartzea, Nafarro-
ako Parlamentuko Aldizkari Ofizialean argitara
dadin agintzea eta haren eztabaida eta bozketa
Osoko Bilkuran egitea. Erregelamenduko 193.
artikuluan ezarritakoarekin bat, parlamentu-talde-
ek eta foru parlamentariek zuzenketak aurkeztu
ahalko dituzte, eztabaidari ekiteko bilkura-eguna-
ren aurrekoaren eguerdiko hamabiak baino
lehen.

Iruñean, 2007ko otsailaren 26an

Lehendakaria: Rafael Gurrea Induráin

MOZIOAREN TESTUA

Eusko Alkartasuna parlamentu-taldeko eledun
Begoña Errazti Esnalek, Legebiltzarreko Erregela-
menduko 192. artikuluaren eta hurrengoen babe-
sean, ondoko mozioa aurkeztu du, Osoko Bilkuran
eztabaidatu eta bozkatzeko:

Zioen azalpena:

2006ko otsailean, Osoko Bilkuran egindako
agerraldian, Hezkuntza kontseilari Luis Campoy
Zueco jaunak adierazi zuen auzo berriak eraikitze-
an ez dela inolako koordinazio ezarik izan Inguru-
men, Lurraldearen Antolamendu eta Etxebizitza
Departamentuaren eta Hezkuntza Departamentu-
aren artean. Agerraldi horretan, Eusko Alkartasuna
parlamentu-taldeak egindako salaketa isilarazte
aldera, kontseilariak datu eta konpromiso finkoak
jakitera eman zituen. Hala ere, eta ia urte oso bat
igaro ondoren, gaur egungo egoera eta garai har-
takoa berdintsuak direla eta gaiari dagokionez
gutxi aurreratu dela egiaztatu dugu.

Egoera hori dela-eta, Eusko Alkartasuna parla-
mentu-taldeak honako erabaki proposamena aur-
keztu du, Osoko Bilkuran eztabaidatu eta bozka-
tzeko:

– Nafarroako Parlamentuak Nafarroako Gober-
nua premiatzen du berehala bete ditzan hezkun-
tzaren arloan, auzo batzuetan, batez ere eraiki
berrietan, ikastetxeetako leku arazoei aurre egin
eta beraiek hornitze aldera, Luis Campoy jaunak
berak Legebiltzarrean, alderdi politikoen aurrean,
hartu zituen konpromisoak.

Iruñean, 2007ko otsailaren 20an

Eleduna: Begoña Errazti Esnal

Mozioa. Horren bidez, Nafarroako Gobernua premiatzen da Haurrentza-

ko eta nerabeentzako sustapenari, laguntzari eta babesari buruzko

15/2005 Foru Legearen garapen normatiboa egin dezan, behin nazioar-

teko adopzioari buruzko legea onetsi ondoren, bien artean disfuntzio-

rik gerta ez dadin.

SOCIALISTAS DEL PARLAMENTO DE NAVARRA PARLAMENTU-TALDEAK AURKEZTU DU

Socialistas del Parlamento de Navarra parla-
mentu-taldeak ondoko mozioa aurkeztu du: “Nafa-
rroako Gobernua premiatzen da Haurrentzako eta
nerabeentzako sustapenari, laguntzari eta babe-
sari buruzko 15/2005 Foru Legearen garapen nor-
matiboa egin dezan, behin nazioarteko adopzioari
buruzko legea onetsi ondoren, bien artean disfun-
tziorik gerta ez dadin”.

Nafarroako Parlamentuko Mahaiak, 2007ko
otailaren 26an egindako bilkuran, erabaki zuen
aurkeztutako mozioa tramitera onartzea, Nafarroa-
ko Parlamentuko Aldizkari Ofizialean argitara
dadin agintzea eta haren eztabaida eta bozketa
Osoko Bilkuran egitea. Erregelamenduko 193. arti-
kuluan ezarritakoarekin bat, parlamentu-taldeek
eta foru parlamentariek zuzenketak aurkeztu ahal-
ko dituzte, eztabaidari ekiteko bilkura-egunaren
aurrekoaren eguerdiko hamabiak baino lehen.

Iruñean, 2007ko otsailaren 26an

Lehendakaria: Rafael Gurrea Induráin

MOZIOAREN TESTUA

Socialistas del Parlamento de Navarra parla-
mentu-taldeak, Legebiltzarreko Erregelamenduan
xedatuaren babesean, ondoko mozioa aurkeztu
du, Legebiltzarreko Osoko Bilkuran eztabaidatu
eta bozkatzeko:

Zioen azalpena:

2007ko otsailaren 9an, Justizia ministroak
Nazioarteko adopzioari buruzko Legea aldatzeko
proiektua aurkeztu zuen Ministroen Kontseiluan.
Proiektuak Espainiako gaur egungo legeria, oso
sakabanatua, sistematizatu eta argitu nahi du
indarrean dagoen nazioarteko legeriarekin homo-
logatzeko.

Proiektu horren funtsezko helburua da nazioar-
teko adopzioetan haurraren interesa eta bere
eskubideak beti gailentzen direla bermatzea.
Horrela, adingabeen lapurketa, salmenta edo trafi-
koa galarazi eta saihestuko dira, baita adingabeak
jaioterria, nazionalitatea, arraza, sexua, ez-gaita-
suna, gaixotasuna, erlijioa, hizkuntza, kultura, iri-
tzia edo beste edozein gizarte egoera edo inguru-

abar pertsonal edo familiar direla-eta baztertzea
ere.

Nazioarteko adopzioari buruzko Legearen
xedapenetan, hona hemen berritzaileenak:

– Aurreproiektuak bermatzen du Espainian egi-
niko atzerriko adingabeen adopzioak balio izanen
duela bai Espainian bai adoptatutako haurraren
ohiko bizitokian eta jaioterrian.

– Lehenbiziko aldiz, araudi integral bat berme
guztiekin dakarren lege argi eta sistematiko bat
eskaintzen da.

– Espainiako legeria nazioartean indarrean
dagoenarekin homologatzen du.

– Adingabeak adoptatzeko izapideak ezin iza-
nen dira hasi herrialde batean bertan gatazka beli-
korik edo hondamendi naturalik egonez gero, ezta
adopzioa kontrolatzeko eta bermatzeko aginterik
ez badago ere.

– Orain arte ez bezala, “adopzio sinple edo
erabatekoa” eta “kafala”ri –familia batek adingabe
bat hartzea seme-alabatasunean ondoriorik era-
gin gabe– buruzko araudia ezartzen da.

Badakigu Nafarroako Gobernuak Haurrentzako
eta nerabeentzako babesari buruzko Foru Dekretu
proiektu bat egin duela Haurrentzako eta nerabe-
entzako sustapenari, laguntzari eta babesari
buruzko abenduaren 5eko 15/2005 Foru Legea
garatzeko.

Aipatu foru legearen azken xedapenetan hiru-
garrenean honela ezarrita zegoen: Nafarroako
Gobernuak behar diren xedapenak emanen ditu
foru lege hau garatu eta betearazteko, indarra
hartu eta bi urteko epean.

Zehazki, aipatu foru dekretu proiektuak aben-
duaren 5eko 15/2005 Foru Legearen ondoko arti-
kuluak erregelamenduz garatzen ditu: 30, 36.1,
37.2, 41.3, 45.1, 45.3, 55,2, 62, 66, 68, 71, 74,
75.1 eta 76.

Gure iritziz, komenigarria, beharrezkoa edo
behintzat onuragarria da Nazioarteko adopzioari
buruzko estatuko Lege aurreproiektua onetsi eta
ondoren lege bihurtu eta indarrean egon arte itxa-



rotea edo, bederen, Haurrentzako eta nerabeen-
tzako babesari buruzko Foru Dekretu proiektua
estatuko aurreproiektuaren izpirituari egokitzea.

Nazioarteko adopzioarekin lotutako foru erkide-
goko kolektibo batzuek beren kezka azaldu dute
Haurrentzako eta nerabeentzako babesari buruzko
Foru Dekretu proiektuaren edukia dela-eta. Kolek-
tibo horiek arlo horretan eskumena duen adminis-
trazioari legearen testuan honako konpromisoak
ager daitezen eskatzen diote: koordinazio adminis-
tratiboa optimizatzea, adopzioa gizartean susta-
tzea, zazpi urte baino gehiagoko haurren adopzio-
ak lehentasunezkotzat hartzea edo adoptatutako
adingabeak esparru guztietan behar bezala arta-
tzera zuzendutako adopzio ondoko programak
ezartzea. Horren inguruan ahazten da gizartean
familia dela tresnarik egokiena adingabea babes-
teko neurriak arrakasta izan dezan; izan ere, begi-
bistakoa iruditu arren, adopzio bat burutzeko
beharrezkoa(k) d(ir)a aita-ama(k) izateko asmo
zilegia adopzioaren bidez gauzatu nahi izan
du(t)en adoptazio-hartzaile bat edo batzuk izatea.
Horrela, adingabearen interesak administrazioaren
jardunaren oinarri gidaria izan behar badu ere,
ezin da ahaztu gai horretan hartutako erabakiek
beste interesdunentzat, adopzio-hartzaileentzat,
hain zuzen, duten garrantzia. Beraz, ahal den neu-
rrian, saiatu beharko litzakete batzuen itxaropenak
eta besteen eskubideak bateragarri egiten, eta,
horrela, adingabeek interes horien harmonizazioak
dakarren onura jasoko dute. Foru dekretu proiektu-
an ez da agertzen, administrazioaren jardunaren
oinarrizko printzipioen artean, interesen bat egite
hori. Adingabeen eta adopzio-hartzaileen interesak
bateratzeko benetako asmoa egonen balitz, foru
administrazioak honako konpromisoak, besteak
beste, hartu beharko lituzke: gero eta handiagoa
den adoptatzeko eskaerari erantzuna emateko
beharrezkoak diren giza baliabideak eta aurrekon-
tuak bideratzea; adopzio-hartzaileek jasotzen
duten informazioa hobetzea; adopzio-hartzaileei
prozedura legal eta garden bat bermatzea; adopta-
tuen eta adopzio-hartzaileen esperientzia aprobe-
txatzea; egokitasunari buruzko balorazioa egitera-
koan mugak edo beharrezkoak ez diren
atzerapenak desagertaraztea; adopzio-hartzaileei
laguntza tekniko, sozial eta ekonomikoak emateko
neurriak ezartzea.

Foru dekretu proiektuan antzematen den izpiri-
tuak bereizkeri sozial eta ekonomikoa dakar gura-
so izateko gainerako aukeren aldean. Ez bakarrik
aitatasun biologikoaren aldean, baita laguntza
bidezko ugalketako tekniken onuraz baliatzen
denaren aldean ere; izan ere, foru administrazioa-
ren laguntzak tratamendu mota horien dohaintasu-
na ahalbidetu du.

Nazioarteko adopzioari dagokionez, egoera
guztiz bestelakoa da; izan ere, gurasoak izateko
bide hori aukeratzen duten familiek, oraindik, oso
gastu handiei egin behar dizkiete aurre.

Horregatik guztiagatik, Socialistas del Parla-
mento de Navarra parlamentu-taldeak honako
mozio hau aurkeztu du:

Erabaki proposamena:

1. Nafarroako Parlamentuak Nafarroako Gober-
nua premiatzen du Haurrentzako eta nerabeentza-
ko sustapenari, laguntzari eta babesari buruzko
abenduaren 5eko 15/2005 Foru Legearen garapen
normatiboa egin dezan, behin Nazioarteko adop-
zioari buruzko Legea onetsi ondoren, bien artean
disfuntziorik gerta ez dadin.

2. Nafarroako Parlamentuak Nafarroako Gober-
nua premiatzen du koordinazio administratiboa
optimiza dezan, adopzioa gizar tean sustatu
dezan, zazpi urte baino gehiagoko haurren adop-
zioari lehentasuna eman diezaion eta adopzio
ondoko programak ezar ditzan.

3. Nafarroako Parlamentuak Nafarroako Gober-
nua premiatzen du adopzio-hartzaileen eskubide-
ak eta lehentasuna duten adingabeen interesak
–horiek baitira interes horien harmonizazioaren
onuradun nagusiak– ahalik eta hobekien batera
ditzan.

4. Nafarroako Parlamentuak Nafarroako Gober-
nua premiatzen du gero eta handiagoa den adop-
tatzeko eskaerari erantzuna ematera beharrezko-
ak diren giza baliabideak eta aurrekontuak bidera
ditzan, adozio-hartzaileek jasotzen duten informa-
zioa hobetu dezan, egokitasunari buruzko balora-
zioa egiterakoan mugak edo beharrezkoak ez
diren atzerapenak desagertaraz ditzan eta adop-
zio-hartzaileei laguntza tekniko, sozial eta ekono-
mikoak emateko neurriak ezar ditzan.

5. Nafarroako Parlamentuak Nafarroako Gober-
nua premiatzen du adopzio-hartzaileak foru legea-
ren garapena dela-eta sortzen diren aholkuak
emateko eta/edo erabakiak hartzeko organoen
kide izan daitezen eta behar dituzten laguntza
ekonomikoak lor ditzaten.

6. Nafarroako Parlamentuak Nafarroako Gober-
nua premiatzen du guraso izateko nazioarteko
adopzioa aukeratzen dutenek guraso biologikoen
eta laguntza bidezko ugalketa teknikoaz baliatu
diren gurasoen aldean jasaten dituzten bereizkeri
sozial eta ekonomikoak desagertaraz ditzan.

Iruñean, 2007ko otsailaren 20an

Eleduna: Fernando M.ª Puras Gil

Mozioa. Horren bidez, Nafarroako Gobernua premiatzen da Tuterako

Reina Sofía Ospitalean zainketa aringarrietarako unitate bat ezar

dezan.

SOCIALISTAS DEL PARLAMENTO DE NAVARRA PARLAMENTU-TALDEAK AURKEZTU DU

Socialistas del Parlamento de Navarra parla-
mentu-taldeak ondoko mozioa aurkeztu du: “Nafa-
rroako Gobernua premiatzen da Tuterako Reina
Sofía Ospitalean zainketa aringarrietarako unitate
bat ezar dezan”.

Nafarroako Parlamentuko Mahaiak, 2007ko
otailaren 26an egindako bilkuran, erabaki zuen
aurkeztutako mozioa tramitera onartzea, Nafarroa-
ko Parlamentuko Aldizkari Ofizialean argitara
dadin agintzea eta haren eztabaida eta bozketa
Osasun Batzordean egitea. Erregelamenduko 193.
artikuluan ezarritakoarekin bat, parlamentu-talde-
ek eta foru parlamentariek zuzenketak aurkeztu
ahalko dituzte, eztabaidari ekiteko bilkura-eguna-
ren aurrekoaren eguerdiko hamabiak baino lehen.

Iruñean, 2007ko otsailaren 26an

Lehendakaria: Rafael Gurrea Induráin

MOZIOAREN TESTUA

Socialistas del Parlamento de Navarra parla-
mentu-taldeak, Legebiltzarreko Erregelamenduan
xedatuaren babesean, Tuterako ospitalean zainke-
ta aringarrietarako unitate bat ezartzeko ondoko
mozioa aurkeztu du, Osasun Batzordean eztabai-
datu eta onesteko.

Zioen azalpena:

Nafarroan ematen diren zainketa aringarriak
San Juan de Dios Ospitaleko Zainketa Aringarrien
Unitatean egiten dira, Osasunbidea-Nafarroako
Osasun Zerbitzuarekin sinatuta dagoen itunaren
bidez. Etxean dauden Erriberako gaixoak laguntze
aldera haraino joaten da zerbitzu hori.

Bestalde, Tuterako Reina Sofía eskualde-ospi-
taleak Kimioterapia eta Onkologia Medikoko Zerbi-
tzua ematen du. Zerbitzu hori gizartearen aldarri-
kapenari esker lortu zen eta Erriberako gaixo
askoren bizi kalitatea hobetu du, hain zuzen ere,
bizi kalitate hori, zoritxarrez, gaixotasunak oso kal-

tetua duen unetan tratamendua jasotzera ez baitu-
te beste leku batera joan behar.

Zainketa aringarrietarako unitatea aurrerapau-
so bat da funtsezko zerbitzuen kantitatean eta
kalitatean. Halaber, guk uste osoa dugu Nafarroa-
ko herritar guztiek, bizi diren lekua gorabehera,
eskubidea dutela administrazioaren aldetik jaso-
tzen dituzten zerbitzu publiko, eta laguntzetan kali-
tate eta kantitate bera izateko.

Zainketa aringarriak behar dituzten pertsonak,
kasu gehienetan, gaixotasuna aurreratua dagoela-
eta bizi kalitate eskasa duten gaixo kronikoak dira;
batzuk Iruñean ospitaleraturik daude, horrek fami-
lientzat dakarren guztiarekin –Iruñeraino joan
behar dute–, eta besteak beren etxeetan daude,
tratamendua jasotzeko.

Nafarroako Gobernuko Osasun Departamentu-
aren 2006-2012 aldirako osasun planean ez dago
aurreikusita zainketa aringarrietarako unitate bat
sortzea, Reina Sofía Ospitalean jarri berri diren
kimioterapiako tratamendua eta onkologia mediko-
ko kontsulta, besteak beste, osatuko lituzkeena;
horrek beste aurrerapauso bat ekarriko luke admi-
nistrazioak emandako prestazioak jasotzeko nafar
guztiek izan behar duten berdintasuna lortze alde-
ra.

Horregatik guztiagatik, Socialistas del Parla-
mento de Navarra parlamentu-taldeak honako
mozio hau aurkeztu du:

Nafarroako Parlamentuak Nafarroako Gober-
nua premiatzen du Tuterako Reina Sofía Ospitale-
an zainketa aringarrietarako unitate bat lehenbai-
lehen ezar dezan gaixo hauek –gaixotasuna
dela-eta hil zorian daude eta bizi kalitate eskasa
dute– Iruñera joan beharra izan ez dezaten eta,
bestalde, bizitzaren azken etapan osasun eta ero-
sotasunaren aldetik baldintza hobeak izan ditza-
ten.

Iruñean, 2007ko otsailaren 20an

Eleduna: Fernando M.ª Puras Gil

Mozioa. Horren bidez, Nafarroako Gobernua premiatzen da lana eta fami-

lia uztartzen lagunduko duten neurriak ezar ditzan.

SOCIALISTAS DEL PARLAMENTO DE NAVARRA PARLAMENTU-TALDEAK AURKEZTU DU

Socialistas del Parlamento de Navarra parla-
mentu-taldeak ondoko mozioa aurkeztu du: “Nafa-
rroako Gobernua premiatzen da lana eta familia
uztartzen lagunduko duten neurriak ezar ditzan”.

Nafarroako Parlamentuko Mahaiak, 2007ko
otailaren 26an egindako bilkuran, erabaki zuen
aurkeztutako mozioa tramitera onartzea, Nafarroa-
ko Parlamentuko Aldizkari Ofizialean argitara
dadin agintzea eta haren eztabaida eta bozketa
Osasun Batzordean egitea. Erregelamenduko 193.
artikuluan ezarritakoarekin bat, parlamentu-talde-
ek eta foru parlamentariek zuzenketak aurkeztu
ahalko dituzte, eztabaidari ekiteko bilkura-eguna-
ren aurrekoaren eguerdiko hamabiak baino lehen.

Iruñean, 2007ko otsailaren 26an

Lehendakaria: Rafael Gurrea Induráin

MOZIOAREN TESTUA

Socialistas del Parlamento de Navarra parla-
mentu-taldeak, Legebiltzarreko Erregelamenduan
xedatuaren babesean, lana eta familia bateragarri
izatea ahalbidetuko duten neurriak hartzeari
buruzko ondoko mozioa aurkeztu du, Osasun
Batzordean eztabaidatu eta onesteko.

Zioen azalpena:

Familia, bizitza pertsonala eta lana bateratzea
emakumeen eta gizonen aukera berdintasuna
eraikitzeko funtsezko ardatza dela jabetu behar
dugu.

Emakumeek lan ordaindua izan eta esparru
publikoan parte hartzeko prozesuarekin batera ez
da gertatu gizonek esparru pribatuan parte har-
tzeko prozesurik. Ez dira sortu, bestetik, behar
diren zainketa zerbitzuak.

Nafarroako familietan funtsezko aldaketa ger-
tatu da emakumeak lan munduan hasi direnez
geroztik, baina gaur egun ere babes publiko eska-
sarekin egin behar izaten diete aurre familiako
kideen beharrei.

Baliabide publikoen urritasunaren kalterik han-
diena zuzenean pairatzen dutenak emakumeak
dira, gehien-gehienetan haiek hartzen baitute bere
gain familiako zama, eta horrek nabarmen mugatu
eta atzeratzen du lan munduan sartzeko aukera.

Hori guztia dela-eta, familien egoera hobetzea
helburu duen politika ororen betebeharra da lana
eta familia bateragarri egitea.

Zerbitzu publikoaren kalitatea handitzeko,
gutxienez, langileen lan baldintzak hobetu behar
dira. Giza faktorea funtsezko elementua da. Hala-
ber, bizitza pertsonala eta lanaren arteko oreka
funtsezkoa da pertsonaren garapenean.

Beraz, beharrezkoa da familia eta gizartearen
egituretan izandako aldaketak direla-eta sortzen
ari diren arazo berri eta konplexuei soluzioak bila-
tzea. Zentzu horretan, ezinbestekoa da bateragarri
egiteko politikak abian jartzea.

Ekimen honen xedea da babesa eskaintzea,
batetik seme-alabak zaintzeaz arduratzea eta bes-
tetik familia eta lan bizitza normalizatua izatea
bateragarriak izan daitezen, aukera berdintasune-
an.

Egia da osasun zentroek langile asko hartzen
dutela egunero eta, aldatzen diren txandetan,
gauak, jai egunak eta asteburuak barne, lan egi-
ten dutenez, askoz zailagoa da haientzat lana eta
familia bateragarri egitea.

Enpresa handiena den aldetik, Nafarroako
Gobernuak eta administrazio publikoak, bere oso-
tasunean, ezin dituzte langileengan eta beren bizi
kalitatean eragin handiena duten eta langileak
gehien kezkatzen dituzten gaiak alde batera utzi,
horien artean bizitza pertsonala, familia eta lana
bateragarri egiteko zailtasuna.

Zentzu horretan, Reina Sofía Ospitaleko zerbi-
tzu eta espezialitate guztietako langileek sinadu-
rak bildu dituzte ospitalean bertan haurtzaindegi
bat jar dezaten eskatzeko.

Horregatik guztiagatik, Socialistas del Parla-
mento de Navarra parlamentu-taldeak honako
mozio hau aurkeztu du:

Nafarroako Parlamentuak Nafarroako Gober-
nua premiatzen du 0tik 3 urtera bitarteko haurren-
tzako zentroak sor ditzan Nafarroako ospitale
publikoetan.

Iruñean, 2007ko otsailaren 20an

Eleduna: Fernando M.ª Puras Gil

Mozioa. Horren bidez, Nafarroako Gobernua premiatzen da Tuterako

Reina Sofía Ospitalean ospitaleratze psikiatrikoko unitate bat ezar

dezan.

SOCIALISTAS DEL PARLAMENTO DE NAVARRA PARLAMENTU-TALDEAK AURKEZTU DU

Socialistas del Parlamento de Navarra parla-
mentu-taldeak ondoko mozioa aurkeztu du: “Nafa-
rroako Gobernua premiatzen da Tuterako Reina
Sofía Ospitalean ospitaleratze psikiatrikoko unitate
bat ezar dezan”.

Nafarroako Parlamentuko Mahaiak, 2007ko
otailaren 26an egindako bilkuran, erabaki zuen
aurkeztutako mozioa tramitera onartzea, Nafarroa-
ko Parlamentuko Aldizkari Ofizialean argitara
dadin agintzea eta haren eztabaida eta bozketa
Osasun Batzordean egitea. Erregelamenduko 193.
artikuluan ezarritakoarekin bat, parlamentu-talde-
ek eta foru parlamentariek zuzenketak aurkeztu
ahalko dituzte, eztabaidari ekiteko bilkura-eguna-
ren aurrekoaren eguerdiko hamabiak baino lehen.

Iruñean, 2007ko otsailaren 26an

Lehendakaria: Rafael Gurrea Induráin

MOZIOAREN TESTUA

Socialistas del Parlamento de Navarra parla-
mentu-taldeak, Legebiltzarreko Erregelamenduan
xedatuaren babesean, Tuterako ospitalean ospita-
leratze psikiatrikoko unitate bat ezartzeari buruzko
ondoko mozioa aurkeztu du, Osasun Batzordean
eztabaidatu eta onesteko.

Zioen azalpena:

Tuterako ospitalearen bilakaera eta bertan eza-
rri eta garatu diren zerbitzuak kontuan izanik,
gogoratu behar da oraindik beste zerbitzu eta
laguntza batzuen gabezia dagoela, eta, beraz,
hori aintzat hartu beharko litzatekeela.

Ospitale publiko eraginkor eta efiziente bat,
Nafarroako Erriberako herritarren beharrei eran-
tzuna emanen diena, eraiki behar dugu.

Tuterako Ospitalearen bilakaerari dagokionez,
eraiki zenetik 20 urte igaro direnean esan behar
dugu oraindik ez dela bete aurreikusitakoa:

1. Akutuen ospitaleratze psikiatrikoko unitatea,
13 oheduna

2. Psikiatriako kontsulta

3. aurreikusitako eguneko ospitalea

4. Ospitalizaziorako solairu bat zabaltzea (5.
solairua).

Horietako ezer ez da egin. Egia da duela gutxi
berritu dela 5 solairua Nafarroako Unibertsitate
Publikoko fisioterapia eskolak bertan, behin-behi-
nekoz, eman ahal izateko.

Medikuen gomendioen arabera akutuen 12
ohe, 10 psikiatra eta 10 psikologo egon behar dira
100.000 biztanleko.

Erriberan 91.000 lagun bizi dira eta, halere,
eskualdeko ospitaleak ez ditu zerbitzu horiek
ematen eta adimen osasuna ez dago egoki gara-
tuta.

Bestalde, 2001-2005 aldirako osasun planean
aurreikusita zegoen adimen-gaixoei laguntza ema-
teko egonaldi laburreko tratamenduen unitate bat
sortzea. Osasun plan hori duela gutxi gorabehera
bi urte amaitu zen eta, denok dakigun bezala, uni-
tate hori ez da oraindik abian jarri.

Horregatik, Socialistas del Parlamento de
Navarra parlamentu-taldeak honako mozio hau
aurkeztu du:

Nafarroako Parlamentuak Nafarroako Gober-
nua premiatzen du Tuterako Reina Sofía Ospitale-
ko 5. solairuan Nafarroako Erriberako adimen gai-
xoei laguntza integrala emateko ospitaleratze
psikiatrikoko unitate bat lehenbailehen ezar
dezan.

Iruñean, 2007ko otsailaren 20an

Eleduna: Fernando M.ª Puras Gil

Mozioa. Horren bidez, Nafarroako Gobernua premiatzen neurri fiskalei

buruzko hurrengo proiektuan seme-alaben nazioarteko adopzioaren-

gatiko kenkari bat sar dezan.

SOCIALISTAS DEL PARLAMENTO DE NAVARRA PARLAMENTU-TALDEAK AURKEZTU DU

Socialistas del Parlamento de Navarra parla-
mentu-taldeak ondoko mozioa aurkeztu du: “Nafa-
rroako Gobernua premiatzen neurri fiskalei buruz-
ko hurrengo proiektuan seme-alaben nazioarteko
adopzioarengatiko kenkari bat sar dezan”.

Nafarroako Parlamentuko Mahaiak, 2007ko
otailaren 26an egindako bilkuran, erabaki zuen
aurkeztutako mozioa tramitera onartzea, Nafarroa-
ko Parlamentuko Aldizkari Ofizialean argitara
dadin agintzea eta haren eztabaida eta bozketa
Osoko Bilkuran egitea. Erregelamenduko 193. arti-
kuluan ezarritakoarekin bat, parlamentu-taldeek
eta foru parlamentariek zuzenketak aurkeztu ahal-
ko dituzte, eztabaidari ekiteko bilkura-egunaren
aurrekoaren eguerdiko hamabiak baino lehen.

Iruñean, 2007ko otsailaren 26an

Lehendakaria: Rafael Gurrea Induráin

MOZIOAREN TESTUA

Socialistas del Parlamento de Navarra parla-
mentu-taldeak, Legebiltzarreko Erregelamenduan
xedatuaren babesean, ondoko mozioa aurkeztu
du, Osoko Bilkuran eztabaidatu eta bozkatzeko:

Zioen azalpena:

Gaur egungo gizartearen ezaugarrietako bat
da aldakuntza-prozesu oso azkarrak gertatzen ari
direla. Familia osatzeko era natural gisa adopzioa
agertu da, gero eta gehiago erabiltzen den joera,
hain zuzen. Gizarte aldakor horrek sortzen ari
diren arazoei erantzuna ematea eskatzen du.

Herrialde garatuetan nazio barneko adopzioa
jaitsi da, besteak beste, izan nahi ez diren eta
abandonatu diren haurren kopurua gutxitu delako;
horren ondorioz, eta familia laguntzeko baliabide-
ak handitzeari esker, nazioarteko adopzioa area-
gotu egin da. Espainiaren kasuan, adopta daitez-
keen haurren kopurua etengabe gutxitu da;
horregatik, adoptatzeko eskaerak, gero eta gehia-
go, adopziorako haurrak arrazoi sozio-ekonomiko-
engatik dauden herrialdeetara zuzentzen dira.

Espainiako estatuak, nazioarteko itunen bidez,
eta foru erkidegoak nazioarteko adopzioa errazte-
ko eta laguntzeko konpromisoa dute. Nazio Batu-
en Erakundearen arabera haurrek familia baten
baitan hazteko eskubidea dute; horren ondorioz,

administrazio publikoek beharrezkoak diren meka-
nismoak jarri behar dituzte haurrek gurasoei
dagozkien eginkizunak beteko dituzten aita-amak
izan ditzaten bermatzeko.

Nazioarteko adopzio-prozesuen prezio altuak
eta guraso izateko bide hori aukeratzen duten
familiek sektore publikoaren aldetik laguntza eko-
nomikorik ez jasotzeak bazterkeria ekartzen dute
guraso izateko beste aukeren aldean.

Horretaz gain, aintzat hartu behar da kultur
aniztasunak eta mestizajeak tolerantzia handiago-
ko gizarte bat garatzeko ekartzen duten onura.

Sektore publikoa, inplizituki, bere gain hartzen
ari da seme-alaben jaiotzak eragindako kostuak
(haurdunaldian zehar egindako jarraipen medikoa,
erditzean eta erditzearen ondokoan emandako
laguntza medikoa, ernaltzeko tratamenduak);
nazioarteko adopzioaren kasuan, aldiz, adopzio-
hartzaileek adopzioa egiteko behar diren gastu
guztiei egin behar diete aurre.

Berdintasun bat lortze aldera, komeni da fami-
lia biologikoei eta familia adopzio-hartzaileei
(nazioarteko adopzioa) ematen zaien tratuan
bereizketa egitea, bigarren horiek lehenengoen
aldean ez diskriminatzeko.

Beharrezkoa da foru komunitatean egoera hori
konponduko duen neurri bat hartzea; horretarako,
erabili beharko dira Nafarroak PFEZaren alorrean
dituen eskumenak, hori baita esparrurik egokiena
familia adopzio-hartzaileen kasua zergen aldetik
tratatzeko; izan ere, zerga hori zuzena eta pertso-
nala da, eta zergadunak ordaindu behar duen tri-
butu-karga zehazterakoan, zerga ordaintzeko
ahalmen ekonomikoaz gain bakoitzaren ingurabar
pertsonal eta familiarrak aintzat hartzen ditu.

Hori guztia dela-eta, Socialistas del Parlamen-
to de Navarra parlamentu-taldeak honako mozio
hau aurkeztu du:

Erabaki proposamena:

1. Nafarroako Parlamentuak Nafarroako Gober-
nua premiatzen du neurri fiskalei buruzko hurren-
go lege proiektuan, dagokion atalean, ondoko
kenkaria sar dezan:

“PFEZaren kuota osoari seme-alaben nazioar-
teko adopzioagatik kenkaria aplikatzea”.- Nazioar-



teko adopzio kasuetan, zergadunei, seme-alaba

bakoitzeko eta Erregistro Zibilean izena ematen

den unetik, urteko 600 euro kenduko zaizkie.

Adopzio anizkoitzen kasuetan, bigarren eta

hurrengo seme-alabengatik, aurreko kenkaria 400

euro handituko da. Zerga oinarriaren zati orokorra

ezin izanen da 36.000 euro baino handiagoa izan

norbanakoen zerga-ordainketetan eta 44.000 euro

baino handiagoa baterako zerga-ordainketen kasu-

etan.

Kenkari hori eginen da adopzioa gauzatuko

den zergaldian eta hurrengo hiru urteetan.

Adopzioa nazioartekotzat hartuko da arlo
horretan aplikatzekoak diren arau eta itunetatik
horrela ondorioztatzen denean.

Haurra bi gurasoekin bizi den kasuetan, horiek
norbanakoen zerga-ordainketa aukeratu badute,
kenkaria haien artean hainbanatuko da bakoitza-
ren aitorpenean.

Seme-alaben nazioarteko adopzioagatik apli-
katuriko kenkaria bateragarria da seme-alaben jai-
otzagatik edo adopzioagatik egon daitezkeen bes-
telako kenkariekin.

Iruñean, 2007ko otsailaren 20an

Eleduna: Fernando M.ª Puras Gil

Nafarroako Parlamentuko A.O. / VI. legegintzaldia 19. zk. / 2007ko martxoaren 2a

F saila:
GALDERAK

Galdera, Burlatako Ezkabazabal plazako 12. eta 13. zenbakietako alokai-

ru araubideko etxebizitzetako maizterrak etxebizitza horiek erosteko

aukeraz baliatu ahal izan daitezen dauden aukerei buruzkoa.

FORU PARLAMENTARI JOSÉ MIGUEL NUIN MORENO JAUNAK EGINA

Nafarroako Parlamentuko Mahaiak, 2007ko
otsailaren 26an egindako bilkuran, erabaki zuen
tramitera onartzea foru parlamentari José Miguel
Nuin Moreno jaunak egindako galdera, Burlatako
Ezkabazabal plazako 12. eta 13. zenbakietako alo-
kairu araubideko etxebizitzetako maizterrak etxebi-
zitza horiek erosteko aukeraz baliatu ahal izan
daitezen dauden aukerei buruzkoa. Galdegileak
idatzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2007ko otsailaren 26an

Lehendakaria: Rafael Gurrea Induráin

GALDERAREN TESTUA

Izquierda Unida de Navarra-Nafarroako Ezker
Batua parlamentu-taldeko eledun José Miguel
Nuin Morenok, Legebiltzarreko Erregelamenduan
xedatuaren babesean, honako galdera hau egin
du Nafarroako Gobernuak idatziz erantzun dezan:

1991. urtean, Nafarroako Gobernuak Burlatako
Ezkabazabal plazako 12. eta 13. zenbakietako

etxebizitzak gizarte alokairuko araubidean sustatu
eta esleitu zituen.

Era berean, Aipatutako Burlatako Ezkabazabal
plazako 6., 7., 8., 9., 10., eta 11. zenbakietako etxe-
bizitzak salmentako araubidean esleitu zituen.
Gaur egun, azken horiek etxebizitzak ordainduta
dituzte eta jabeak dira.

Alokairu araubideko etxebizitzak hartu zituzten
auzokoek erosteko aukeraz baliatzeko interesa
agertu dute.

Hori dela-eta, hauxe jakin nahi dugu:

– Nafarroako Gobernuak aurreikusten al du
Burlatako Ezkabazabal plazako 12. eta 13. zenba-
kietako etxebizitzak gizarte alokairuko araubidean
hartu zituzten maizterrek erosketarako aukera
baliatu ahal izatea?

– Ba al dago hori galarazten duen legerik?
Hala bada, zer urrats egiteko asmoa du Nafarroa-
ko Gobernuak etxebizitza horiek erosteko aukera
ahalbidetze aldera?

Iruñean, 2007ko otsailaren 20an

Foru parlamentaria: José Miguel Nuin Moreno

Galdera, Herri Lan, Garraio eta Komunikazio Departamentuak Urdazu-

biko eta Dantxarineko merkataritza guneko telefonia zerbitzuetan

dauden gabezien eta behin eta berriz gertatzen diren iraupen luzeko

matxuren berri ba ote duen jakitekoa.

FORU PARLAMENTARI JOSÉ LUIS ETXEGARAI ANDUEZA JAUNAK EGINA

Nafarroako Parlamentuko Mahaiak, 2007ko
otsailaren 26an egindako bilkuran, erabaki zuen
tramitera onartzea foru parlamentari José Luis
Etxegarai Andueza jaunak egindako galdera, Herri
Lan, Garraio eta Komunikazio Departamentuak
Urdazubiko eta Dantxarineko merkataritza guneko
telefonia zerbitzuetan dauden gabezien eta behin
eta berriz gertatzen diren iraupen luzeko matxuren

berri ba ote duen jakitekoa. Galdegileak idatzizko
erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2007ko otsailaren 26an

Lehendakaria: Rafael Gurrea Induráin

Galdera, langile finko ezgaituek bete gabeko lanpostuak aldi baterako

kontratatutako langile ezgaituekin betetzeari buruz 16/2002 Foru

Legean ezarritakoa betetze aldera Nafarroako Gobernuak hartutako

neurriei buruzkoa.

FORU PARLAMENTARI AURELIA LUMBRERAS IÑIGO ANDREAK EGINA

Nafarroako Parlamentuko Mahaiak, 2007ko
otsailaren 26an egindako bilkuran, erabaki zuen
tramitera onartzea foru parlamentari Aurelia Lum-
breras Iñigo andreak egindako galdera, langile
finko ezgaituek bete gabeko lanpostuak aldi bate-
rako kontratatutako langile ezgaituekin betetzeari
buruz 16/2002 Foru Legean ezarritakoa betetze
aldera Nafarroako Gobernuak hartutako neurriei
buruzkoa. Galdegileak idatzizko erantzuna eskatu
du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2007ko otsailaren 26an

Lehendakaria: Rafael Gurrea Induráin

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Aurelia Lumbre-
ras Íñigo andreak, Legebiltzarreko Erregelamen-
duan ezarritakoaren babesean, honako galdera
hau aurkeztu du, Nafarroako Gobernuak idatziz
erantzun dezan:

Maiatzaren 31ko 16/2002 Foru Legean ezarrita
dagoenaren arabera, “Nafarroako administrazio
publikoetan eta haren menpeko erakunde autono-
moetan 1. idatz-zatiko lehen lerroaldean ezarritako
ehunekoa (%5) betetzen ez den bitartean, organo
eskudunek aitortutako ezgaitasuna duten pertso-
nek lehentasuna izanen dute aldi baterako kontra-
tatzeko, lehiaketa-oposizioa gainditu baina lanpos-
turik gabe gelditu direnen zerrenda agortutakoan”.

Aurrekoa ikusirik, hauxe jakin nahi dut:

– Zer neurri hartu ditu Nafarroako Gobernuak
arau hori betetzeko?

– Zer eragina izan du aldi baterako kontratazio-
an?

– Zuzendaritza organikoetan zenbat kontratu
sinatu dira ezgaitasuna duten pertsonekin?

– Aipatu legeak indarra hartu zuenetik, zenbat
lanpostu bete dira ezgaitasuna duten langileekin?
Kategoria profesionalen arabera zehaztu.

Iruñean, 2007ko otsailaren 21ean

Foru parlamentaria: Aurelia Lumbreras Íñigo



GALDERAREN TESTUA

Askotariko parlamentu-taldeko foru parlamen-
tari José Luis Etxegarai Anduezak, Legebiltzarreko
Erregelamenduan ezarritakoaren babesean, hona-
ko galdera hau egin du, Herri Lan, Garraio eta
Komunikazio kontseilariak idatziz erantzun dezan.

Otsailaren 18ko goizaldeko lehen ordutik hila-
ren 20ko 14:00etara, gutxienez, Urdazubin eta
horren merkataritza gune Dantxarinean erabat
eten zen Espainiako Teléfonica enpresak, eta bere
sarearen bidez beste enpresa batzuek, ematen
duten telefono zerbitzua.

Zerbitzuaren etenak eragina izan zuen ohiko
telefonian eta telefonia mugikorrean, leku publiko
guztietan (Urdazubiko Udala, udal idazkaritza eta
zerbitzu medikuak...) eta pribatuetan (merkataritza
gune eta saltoki handi guztiak, banketxeak, jate-
txeak eta abar); eten horrek kalteak eragin zituen
maila guztietan, hala partikularrengan nola indus-
tria eta saltokietan.

Zehazki, bertan dauden merkataritza guneetan
eta ostalaritzako establezimentuetan eta bestela-
koetan, gertaerak oso eragin kaltegarria izan zuen
saltokietako terminaletan, ezin izan zirelako erabili;
horrek, logikoki, arazo eta kalteak ekarri zituen.

Konpainiak gertaera baieztatu eta adierazi
zuen lanean ari zirela eta zerbitzua konpondu eta
berriro abian jarriko zutela “ondorengo 48 eta 72
ordu bitartean”.

Urdazubiko agintari, auzokide eta erabiltzaileen
haserrea eta protestak orokorrak izan ziren, baita
sentitu zuten ezintasuna ere; izan ere, enpresak

ez zien behin ere matxura eta horien zioen berri
eman, ezta erakunde ofizialei ere.

Agintari eta saltokietako jabeen testigantza
ugarien arabera, zerbitzuan etengabe gertatzen
dira horrelako gabeziak. Horien haserrea are
gehiago ulertzen eta justifikatzen da kontuan har-
tuta 2006ko ekitaldia hasi zenetik bigarren aldia
dela horrelako eten bat, horren orokorra eta luzea,
gertatzen dela, 48 eta 72 ordu bitartez iraun bai-
tzuen.

Hori dela-eta, hauxe jakin nahi dut:

a) Ba ote du Herri Lan, Garraio eta Komunika-
zio Departamentuak Urdazubiko eta Dantxarineko
merkataritza guneko telefonia zerbitzuetan dauden
gabezien eta behin eta berriz gertatzen diren irau-
pen luzeko matxuren berri ?

b) Departamentuak neurririk hartu al du?,
harremanetan jarri al da operadorearekin? Hala
bada zehatz bedi noiz, zertarako eta zein helburu-
rekin. Eskatu al da azalpenik?

c) Eskatu al dio departamentuak Espainiako
Teléfonica enpresari Urdazubin eta Dantxarinean
behin eta berriz gertatu eta salatu diren matxurak
galaraztera zuzendutako neurriak har ditzan? Ber-
tan dagoen merkataritza guneak eskualdeko eta
oro har Nafarroa osoko ekonomian duen eragin
handia eta etenak sortutako kalteak kontuan iza-
nik, ohartarazpenik egin, edo kasua bada, zehape-
nik jarri al zaio enpresari?

Iruñea, 2007ko otsailaren 21ean

Foru parlamentaria: José Luis Etxegarai Andu-
eza

Galdera, Zangituko industrialdeari eta Nafarroako Gobernuak Altsasura-

ko aurreikusten dituen industria lurzoru berriei buruzkoa.

FORU PARLAMENTARI JOSÉ MIGUEL NUIN MORENO JAUNAK EGINA

Nafarroako Parlamentuko Mahaiak, 2007ko
otsailaren 26an egindako bilkuran, erabaki zuen
tramitera onartzea foru parlamentari José Miguel
Nuin Moreno jaunak egindako galdera, Zangituko
industrialdeari eta Nafarroako Gobernuak Altsasu-
rako aurreikusten dituen industria lurzoru berriei
buruzkoa. Galdegileak idatzizko erantzuna eskatu
du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2007ko otsailaren 26an

Lehendakaria: Rafael Gurrea Induráin

GALDERAREN TESTUA

Izquierda Unida de Navarra-Nafarroako Ezker
Batua parlamentu-taldeko eledun José Miguel
Nuin Morenok, Legebiltzarreko Erregelamenduan
xedatuaren babesean, honako galdera hau egin
du Nafarroako Gobernuak idatziz erantzun dezan.

1995. urtetik, Altsasuko Udalak, eskualdean
industriarako lurzoruaren eskasiari erantzuna
emateko, bere lurretan Zangituko industrialdea
garatzeko interesa agertu du

Industrialdea Altsasu eta Urdiaingo udalerrie-
tan eraikiko litzateke.

Eskualdean industriarako lurzoruaren eskasia
dela-eta, lanpostu ugari sortzeko gauza diren
enpresa garrantzitsu batzuk Nafarroako beste toki-
tara joan dira. Hori gertatu da esaterako, Gonvarri
eta CAF enpresen kasuan.

Duela gutxi Altsasuko Udalak jaso du Nafarro-
ako Gobernuak Zangituko industrialdeko udalez
gaindiko plan sektorialerako egin duen ingurume-
nari buruzko bideragarritasun azterlana.

Guri adierazi digutenez, Altsasuko Udala harri-
tuta eta haserretuta dago azterlanean Urdiaingo
udalerrian dagoen industrialdeko zatia baino ez
baita agertzen, beti proiektuaren aurka azaldu den
Urdiaingo udalerrikoa, hain zuzen ere.

Hori dela-eta, hauxe jakin nahi dugu:

– Zer dela-eta ez da agertu Altsasuko zatia
Nafarroako Gobernuak Zangituko industrialdeko
udalez gaindiko plan sektorialerako egin duen
ingurumenari buruzko bideragarritasun azterlane-
an?

– Zer nolako alternatibak aurreikusten ditu
Nafarroako Gobernuak Altsasun industriarako lur-
zoru berria sortzeko, gaur egun eta etorkizun labu-
rrean? Zer proiektu garatzen ari da edo garatuko
ditu?

– Eskualdean industriarako lurzorurik ez bada-
go eta proiektua aurkeztu zenetik 12 urte igaro
badira, zer dela-eta ez dago jada egina Zangituko
industrialdea?

– Altsasun eta eskualdean industriarako lurzo-
rua sortzeko orduan, zergatik egin du Nafarroako
Gobernuak horren plangintza kaskarra? Zein izan
da erabateko eraginkortasun ez horren zergatia? 

Iruñean, 2007ko otsailaren 22an

Foru parlamentaria: José Miguel Nuin Moreno

Galdera, Nafarroako Gobernuak San José zentroan dauden gabezien berri

izan duen jakitekoa.

ERRETIRATUTAKO GALDERA

Nafarroako Parlamentuko Mahaiak, 2007ko
otsailaren 26an egindako bilkuran, erabaki hau
hartu zuen, besteak beste:

1. Foru parlamentari Fernando María Puras Gil
jaunak eginiko galdera, Nafarroako Gobernuak
San José zentroan dauden gabezien berri izan
duen jakitekoa, erretiratutzat jotzea. Galdera hori

2006ko abenduaren 30eko 116. Nafarroako Parla-
mentuko Aldizkari Ofizialean argitaratu zen.

2. Erabaki hau Nafarroako Parlamentuko Aldiz-
kari Ofizialean argitaratzea.

Iruñean, 2007ko otsailaren 26an

Lehendakaria: Rafael Gurrea Induráin

G saila:
TXOSTENAK, DEIALDIAK ETA PARLAMENTUKO INFORMAZIOA

Comptos Ganberaren antolaketari buruzko Erregelamendua.

Comptos Ganberako lehendakariak 1996ko
maiatzaren 20an hartutako erabakiaren bitartez,
erakunde horren antolaketari buruzko erregela-
mendua onetsi zen.

Une jakin batean, erregelamendu hori aurrera-
pauso garrantzitsua izan zen, testu bakarrean
arautzen baitzituen Comptos Ganberaren antola-
ketari zegozkion zenbait alderdi, lehenagotik par-
tzialki arautuak zeudenak Comptos Ganberako
lehendakariak hartutako unean uneko erabaki
puntualetan.

Erregelamendu hori jadanik orain dela hamar
urte baino gehiago onetsi zenetik igaro den den-
borak eta epe horretan erakundeak izan duen bila-
kaerak komenigarri egiten dute erregelamendua
gaurkotzea. Erregelamendu horretan arautzen
dena, funtsean, hauxe da: Comptos Ganberako
lanpostuak, haiei dagozkien eginkizunak, haien
arteko harremana eta erakundeko zenbait zerbi-
tzuren (adibidez, erregistro, artxibo eta liburutegia-
ren) antolaketa eta funtzionamenduari buruzko
zenbait alderdi.

Asmotan dagoen aldaketa honek funtsean
mantendu egiten ditu 1996ko erregelamenduaren
egitura eta edukia, eta haren helburua nagusia da
erregelamendu hura honako gai hauetan gaurko-
tzea, betiere Comptos Ganbera arautzen duen
19/1984 Foru Legeak xedaturikoari jarraituz:

1.- Comptos Ganberako lanpostu bakoitzaren
eginkizunak eguneratzea.

2.- Erregelamenduaren edukia egokitzea
Comptos Ganberari buruzko Foru Legeak ezarrita-
kora, auditoreei entzuteari dagokionez.

3.- Espresuki jasotzea zilegi izanen dela audi-
toreetako bati berariaz esleitzea Comptos Ganbe-
rako gainerako kideei eta haren zerbitzuko langile-
ei aholkuak, laguntza eta babes teknikoa emateko
eginkizunak.

4.- Auditoria-laguntzailearen postuaren arauke-
ta kentzea, operatiboa ez baita; izan ere, horixe
bera frogatzen du figura hori Comptos Ganberaren

plantilla organikotik duela 15 urte baino gehiago
desagertu izanak.

5.- Comptos Ganberaren funtzionamendurako
giltzarri diren postu batzuetan, hala nola idazkari,
administratzaile eta kontu-hartzailearenak, aldi
baterako ordezpenak arautzea.

6.- Auditoria-teknikariaren lanpostuari lehenta-
suna ematea Comptos Ganberaren barrenean
kontu-hartzailetza eginkizunen erabilera esleitze-
rakoan.

7.- Administrazio bulegoaren, artxiboaren eta
liburutegiaren araubidea eguneratzea eta erregis-
troa arautzeko atal berri bat sortzea, gaur egun ez
baitago aurreikusita.

8.- Etorkizunean beharrezkotzat jotzen diren
lanpostu berriak Comptos Ganberaren plantilla
organikoari eransteko prozedura ezartzea.

9.- Comptos Ganberaren antolaketa eta lanari
dagozkien oinarrizko gai batzuk osatzea, hala
nola: erakundean lanpostu berriak sortzea, Comp-
tos Ganberan lanpostuak prestakuntza-aldian
betetzeko deialdiak, bertako langileei beren lana-
rengatik ezagutzen dituzten informazio eta datuei
dagokienez eskatzekoa zaien isilpekotasuna, datu
pertsonalen babesa, kanpoko laguntzaileekiko
harremana eta abar.

Nafarroako Comptos Ganberaren erregela-
mendu berriak erakundeko lanpostuetatik eginiko
ekarpenak izan ditu, aurretiaz Ganberako langile-
batzordeak eginiko txostena izan du, eta erakun-
deko zerbitzu juridikoek aldeko irizpena eman
diote; beraz, horiek horrela, eta Comptos Ganbera
arautzen duen foru legeko 6.2 eta 15.2 d) artikulu-
ei jarraituz, zeinetan lehendakaritza honi erakun-
dearen antolaketa eta barne agintaritzaren gaine-
ko eskumena aitortzen baitzaio,

ERABAKI DUT:

Lehena.- Comptos Ganberaren antolaketari
buruzko Erregelamendua onestea, zeina ebazpen
honi erantsita baitago. Nafarroako Parlamentuko



Aldizkari Ofizialean argitaratu eta biharamunean
hartuko du indarra.

Bigarrena.- Erregelamendu hau Nafarroako
Parlamentuko Mahaiari igortzea, bere berri izan
dezan eta Parlamentuko aldizkari ofizialean argita-
ra dadila agin dezan.

Iruñean, 2007ko otsailaren 16an

Lehendakaria: Luis Muñoz Garde

Nafarroako Comptos Ganberaren

antolaketari buruzko

erregelamendua

I. kapitulua. Comptos Ganberaren organoak

1. artikulua. Comptos Ganberaren organoak.

2. artikulua. Lehendakaria.

3. artikulua. Auditoreak.

4. artikulua. Idazkari nagusia.

II. kapitulua. Comptos Ganberako langileak.

5. artikulua. Ganberaren zerbitzuko langileak.

6. artikulua. Legelariak.

7. artikulua. Informatika sistemetako goi mailako
teknikariak.

8. artikulua. Informazio sistemen arloko goi maila-
ko teknikariak/Kazetariak.

9. artikulua. Itzultzaileak.

10. artikulua. Kazetari-itzultzailea.

11. artikulua. Auditoriako teknikariak.

12. artikulua. Administratzailea.

13. artikulua. Administrariak.

14. artikulua. Mandatari edo gelazainak.

15. artikulua. Kudeaketa publikoaren gaineko kon-
trolaren alorreko gaietan espezialista, peritu edo
aditu direnen zerbitzuak kontratatzea.

16. artikulua. Comptos Ganberan lanpostu berriak
sortzea.

17. artikulua. Comptos Ganberako lanpostuak
prestakuntza-aldian betetzea.

18. artikulua. Comptos Ganberako organoek eta
langileek erakundeko prozedura eskuliburuak apli-
katzea.

III. kapitulua. Comptos Ganberako erregistro oro-
korraren, artxiboaren eta liburutegiaren funtziona-
mendua eta erakundearen barrenean kontu-har-
tzailetza eginkizuna betetzea.

1. atala Erregistroa.

19. artikulua. Erregistroa.

2. atala. Artxiboa.

20. artikulua. Comptos Ganberaren artxiboa osa-
tzen duten dokumentuen multzoa.

21. artikulua. Dokumentazioaren zaintza, sailkape-
na eta artxiboratzea.

22. artikulua. Comptos Ganberak bere eginkizunak
betetzean egiten dituen lanen bitartez lortzen duen
dokumentazioaren isilpekotasuna errespetatzeko
betebeharra.

23. artikulua. Bost urte baino antzinatasun handia-
goa duen dokumentazioaren artxiboratzea.

24. artikulua. Dokumentazioaren indarraldi admi-
nistratiboa.

3. atala. Liburutegia.

25. artikulua. Nafarroako Comptos Ganberaren
liburutegiko funts bibliografikoa.

26. artikulua. Comptos Ganberaren liburutegiko
erabiltzaileak.

27. artikulua. Liburutegiko funtsen katalogazioa.

28. artikulua. Nafarroako Comptos Ganberaren
liburutegiko funts bibliografikoa kontsultatzeko
arauak.

4. atala. Comptos Ganberako kontu-hartzailetza
eginkizuna betetzea.

29. artikulua. Kontu-hartzailetza eginkizuna bete-
tzea.

Xedapen indargabetzailea.

Azken xedapena.

I. kapitulua

Comptos Ganberaren organoak

1. artikulua.

Comptos Ganberako organoak dira:

a) Lehendakaria

b) Auditoreak

c) Idazkaritza Nagusia

2. artikulua.

1. Nafarroako Comptos Ganberari buruzko Foru
Legeari jarraituz, lehendakaria da bertako agintari-
tza eta ordezkaritza organo gorena, eta honako
eginkizun hauek ditu:

a) Ganberaren helburuak eta xedeak zehaztea
eta haren kanpoaldeko nahiz barnealdeko jardue-
raren ildo nagusiak ezartzea.

b) Comptos Ganbera edozein instantziaren
aurrean ordezkatzea.

c) Comptos Ganberari bere agintaritza, barne
eraentza eta langileriari buruzko gai guztietan
dagozkion ahalmenen goi mailako erabilera. Ikus-
pegi horretatik, lehendakariari dagokio:

Langileria-arloko goi-buruzagitza gauzatzea,
langileen jarduketen gaineko zuzendaritzaz eta
koordinazioaz arduratuz, bai eta haien izendapen
eta kontratazioari dagozkion eginkizunak betez
ere.

Auditoreei beren eginkizunen esparruan bete
beharreko lana esleitzea.

Ganberak berezko dituen zerbitzuen goi-ikus-
karitzaz arduratzea, haien eraginkortasuna eta
funtzionamendu ona bilatuz; horretarako, kasu
bakoitzean beharrezko deritzen neurriak hartu
ahalko ditu.

Ganberaren urteroko aurrekontu-proiektua
prestatu eta onestea eta, aurreikusitako diru kopu-
ruen mugen barrenean, gastu eta dirusarrerak bai-
mendu eta ordainketa nahiz kobrantzak agintzea,
erabaki ditzakeen eskuordetzeak ezertan galarazi
gabe.

d) Nafarroako Gobernuari edo kasuko toki kor-
porazioei jakinaraztea Ganberak bere eginkizunak
betetzen dituenean sortzen diren gorabehera larri
guztiak, eta Parlamentuari jakinaraztea Ganbera-
ren eskumen eta eskurantzen inguruan sor litezke-
en gatazka guztiak eta haiek gauzatzean nabari
litezkeen behaztopak edo lankidetzarik ezak.

e) Parlamentuari fiskalizazio txostenak bidal-
tzea, bai eta, kasua bada, egoki deritzen oharrak.

Kontu Auzitegiari eta fiskalizaturiko ente edo orga-
nismoei ere txosten horien kopiak igorriko dizkie.

f) Foru erkidegoko sektore publikoa osatzen
duten korporazio, organismo eta entitateei, eta
foru erkidegoko funts publikoak jasotzen edo
kudeatzen dituzten guztiei, Ganberaren eginkizu-
nak betetzeko beharrezkoak diren datu, txosten,
dokumentu edo aurrekariak eskatzea.

g) Parlamentuari Comptos Ganberaren txosten
eta oroitidazkiei buruzko informazioa ematea, dela
Parlamentuak eskatuta dela Comptos Ganberaren
beraren ekimenez.

h) Parlamentuari Ganberaren jarduerei buruzko
urteko oroitidazkia aurkeztea.

i) Parlamentuko Mahaiaren erabakiz eskuorde-
tzen zaizkionak, lanpostu hutsak eta Comptos
Ganberako langileen ordainsariak zehazteari
dagokionez.

j) Bere erabakien aurka aurkez daitezkeen
erreklamazio eta errekurtsoak indarreko araudiari
jarraituz ebaztea.

k) Erregelamendu hau aplikatu, interpretatu
eta, kasua bada, haren osagarri aritzea, eta Gan-
berari dagozkion gainerako arazoak ebaztea, bal-
din eta bertako beste organo zehatz batzuei eslei-
tuak ez badira.

2. Lehendakariari dagokio honakoak onestea,
auditoreei entzun ondoren, haiei horretarako
banan-banan nahiz guztiei batera deituta, egokien
deritzon moduan:

a) Comptos Ganberak urte bakoitzean gauzatu
behar duen fiskalizazio programa.

b) Auditoreen jarduerak bete behar dituen iriz-
pideak eta izan behar dituen kontrol politikak, jar-
duera hori ahal den neurri handienean bateratze
aldera.

c) Fiskalizazio txostenak.

d) Foru erkidegoko sektore publikoaren kontuei
eta kudeaketa ekonomikoari buruzko urteko txos-
tena.

e) Ganberako kontuen berri ematea, Parlamen-
tuari igortzeko.

3. Comptos Ganberako lehendakariak bere
eginkizunetan jardutean emandako xedapenek
erabaki forma hartuko dute. Halaber, zilegi izanen
du, Ganberak berezkoak dituen eginkizunak bete-
tzeari dagokionez, zirkular eta jarraibide forma
hartuko duten xedapenak ematea.

4. Ganberako lehendakariak kabinete bat izan
ahalko du, berak aurrekontuko diruaren arabera

Nafarroako Parlamentuko A.O. / VI. legegintzaldia 19. zk. / 2007ko martxoaren 2a

20



askatasunez hautaturiko behin-behineko langilez
osatua. Haien kargualdia amaituko da Ganberako
lehendakariarenarekin batera.

3. artikulua.

1. Auditoreak dira foru erkidegoko funts publiko-
en kudeaketa ekonomikoaren egiaztapen, ikerketa
eta ikuskapena dagozkien organoak, bai eta xede
horrekin eratzen diren fiskalizazio eta auditoria lan-
taldeen zuzendaritza ere.

2. Ikuspegi horretatik, honakoak dira auditoreen
eginkizunak:

a) Haien lantaldeari esleituriko pertsonen lana-
ren planifikazioaz eta zuzendaritzaz arduratzea,
haiekin lankidetzan arituz. Bereziki zainduko dute
eginiko kontrol-jarduera gauzatzean irizpide-bata-
suna mantentzen dela eta pertsona haien presta-
kuntza nahiz ikasketa praktikoa eta etengabea
garatzen ahaleginduko dira.

b) Ardurapean dituzten lanak egiteko beharrez-
koak dituzten datu, txosten, dokumentu edo aurre-
kari guztiak eskuratzea fiskalizaturiko zentro eta
zerbitzuetatik.

c) Ganberako lehendakariak agindu dizkien
lanetan jardutean txosten-zirriborroak prestatu eta
ondorioetara iristea eta haiek Ganberako lehenda-
kariari igortzea. Halaber, fiskalizaturiko ente eta
organismoek egin litzaketen alegazioei buruzko
irizpena emanen dute.

d) Lan bakoitza amaitzean, haren oinarri gisa
harturiko paperak eta dokumentazioa prestatu eta
lehendakariari aurkeztea, eginiko fiskalizazioari
buruzko datu eta gorabehera garrantzitsuenak
aipatzen dituen laburpen moduko egoera-orri
batekin batera.

e) Beren lana hobeki egiteko beharrezkotzat
jotzen dituzten proposamen eta iradokizunak
lehendakariari helaraztea, bai eta Ganberaren
balizko jarduera berriei eta fiskalizazioei buruzko-
ak ere.

f) Lehendakariari aholku ematea beren esku-
menekoak diren gaietan, eta hark gai horiei buruz
eskatzen dizkien txosten, oroitidazki eta irizpenak
ematea.

g) Auditoria arau, irizpide eta programak pres-
tatzea, bai eta Ganberako lehendakariak agintzen
dizkien bestelako dokumentuak ere, Ganberak
ardurapean dituen fiskalizazio-lanetan homogene-
otasun maila handiagoa lortze aldera.

h) Kasua bada, Comptos Ganberari eginkizun
suertatu ahal zaizkion espediente jurisdikzionalak
izapidetzea.

i) Lehendakariak agindu ahal lizkiekeen guzti-
ak, haien eskumenen barnekoak.

3. Aurreko idatz-zatiko f), g) eta i) letretan xeda-
turikoari jarraikiz, Comptos Ganberako lehendaka-
riak auditoreetako bati berariaz agindu ahalko dio
erakundeak hobeto funtziona dezan beharrezko-
tzat jotzen dituen laguntza eta aholkularitza tekni-
koko eginkizun guztiak betetzea. Eginkizun horien
artean egon litezke, besteak beste, azterketa, lan
eta txosten bereziak egitea erakundeko gainerako
kideei laguntzeko; auditoriari laguntzeko zenbait
material prestatzea; erakundeko prozedura-eskuli-
buruan jasotako xedapenak garatu eta egunera-
tzea; eskuliburu horretan aipatzen den Ganbera-
ren lanen kalitaterako barne kontroleko sistema
pixkanaka ezartzea; eta lehendakariak agindu ahal
dizkion laguntza teknikoko guztiak, bere eskumen-
esparruaren barrenekoak, erakundearen lanek
eraginkortasun, efizientzia eta kalitate mailarik
altuena lor dezaten.

Ganberako auditore bati eginkizun tekniko hori-
ek agintzea Ganberako lehendakariaren erabaki
espresaren bitartez eginen da, eta eginkizun hori-
ek betetzeko hautaturiko auditorea erakundearen
plantilla organikoan auditore-aholkulari tekniko
izenpean agertuko da.

Auditore-aholkulari teknikoak, bete ahal dituen
eginkizunen izaera eta erantzukizun berezia dire-
la-eta, bere izendapenaren egunetik aurrera Nafa-
rroako Parlamentuko Langileen Estatutuko 30. arti-
kuluan aipaturiko berariazko osagarria izanen du.
Osagarri horren zenbatekoa eginkizunak agintzen
dituen erabakian zehaztuko da, Comptos Ganbe-
rako lehendakariak onesten duen plantilla organi-
ko berrian agertuko da, eta auditoreak berariazko
eginkizun horiek betetzeari uzten dion unean
amaituko da.

4. artikulua.

1. Idazkaritza Nagusia idazkari nagusiaren
zuzendaritzapean dago, eta Ganberako organoei
laguntza eta aholkularitza juridiko, tekniko eta
administratiboa emateko dituen eginkizunak bete
ahal izateko behar diren langileek osatua da.

2. Idazkari nagusiak langileen arloko zuzeneko
buruzagitza dauka, eta, lehendakariaren jarraibi-
deak betez, Comptos Ganberaren antolaketa
zuzentzen du. Honako eginkizun hauek dagozkio:

a) Comptos Ganberako lehendakariaren eta
kideen aholkularitza juridikoaz arduratzea.

b) Aholkularitza juridikoa zuzendu eta koordina-
tzea.

c) Ganberako langileen buruzagitzan zuzenean
jardutea, haiengan eragiten duten alderdirik
garrantzitsuenak zainduz eta horien berri lehenda-
kariari aldiro emanez.

d) Ganberaren afera orokorren eta agintaritza-
aferen izapidetzea eta kudeaketa, eta administra-
zio-kontratazio, erregistro, liburutegi, artxibo eta
dokumentu-zainketari dagokiena ikuskatzea.

e) Ganberaren lanen administrazio-izapidetze-
rako lehentasunak ezartzea konkurrentziak edo
gatazkak gertatzen diren kasuetan.

f) Lehendakariari Ganberaren aurrekontuaren
aurreproiektua eta kontu-proiektua aurkeztea,
haiek onesteko, eta hari aldiro informazioa ematea
aurrekontu-betetzeari eta erakundearen kudeaketa
ekonomikoan eragiten duten bestelako alderdi
orori buruz.

g) Comptos Ganberako zerbitzuen funtziona-
mendua ikuskatu eta koordinatzea, lehendakaria-
ren zuzendaritzapean.

h) Ganberak egindako lanei buruz urtero egiten
den egoera-orri orokorra prestatzea.

i) Aktak idaztea eta, lehendakariaren oniritzia
lortu ondoren, eskaturiko ziurtagiriak luzatzea.

j) Ganberako lehendakariaren ordez aritzea
hura kanpoan dagoenean, edo gaixo, edo haren
postua aldi baterako hutsik dagoenean.

k) Lehendakariak agindu ahal lizkiokeen guzti-
ak, haren eskumenen barnekoak.

3. Lehendakariak idazkari nagusia Ganberako
legelarien artetik askatasunez izendatu eta kargu-
tik kenduko du. Halaber, kargua utziko du, lehen-
dakariak aurretiaz horri buruzko erabakia hartuta,
honako arrazoi hauengatik: karguari uko egiteaga-
tik, funtzionario-egoera aktiboaz bestelako batera
pasatzeagatik eta karguan jarduteko ezintasuna-
gatik.

4. Idazkari nagusiak, Comptos Ganberaren zer-
bitzuen barne-antolaketari dagokion orotan, eta
bertako lehendakariarekin adosturik, ardurapean
dituen arloetan agintaritza-xedapenak eman ahal-
ko ditu, zirkular eta jarraibideetan gauzatuko dire-
nak formalki.

5. Idazkari nagusiak, indarreko araudiari jarrai-
tuz, bere eskumeneko zereginak eskuordetu ahal-
ko ditu, Comptos Ganberako lehendakariaren
aurretiazko adostasuna izanik betiere.

6. Idazkari nagusi postua hutsik badago, edota
idazkari nagusia kanpoan edo gaixorik dagoene-
an, Comptos Ganberako lehendakariak hautatzen

duen legelariak beteko ditu haren eginkizunak aldi
baterako.

II. kapitulua

Comptos Ganberako langileak

5. artikulua.

1. Comptos Ganberak bere eginkizunak bete-
tzeko behar diren langileak izanen ditu.

2. Comptos Ganberaren zerbitzuko langileak
honako hauek dira:

a) Funtzionarioak.

b) Behin-behineko langileak.

c) Langile kontratatuak.

3. Erregelamendu honek eta Comptos Ganbe-
rari buruzko Foru Legeak aurreikusi ez duten oro-
tan, haren zerbitzuko langileei Nafarroako Parla-
mentuko langileen estatutua aplikatuko zaie.

6. artikulua.

1. Comptos Ganberako legelariak erakundeko
aholkularitza juridikoan txertatuko dira.

2. Legelariek eginkizun hauek izanen dituzte:

a) Ganberako kideei beharrezkoa duten ahol-
kularitza eskaintzea idazkari nagusiak aholkulari-
tza juridikoko buru den aldetik haien ardurapean
uzten dituen zuzenbide-gaietan.

b) Erakundeko auditoreek beren eginkizunetan
jardutean, alegia, foru erkidegoko sektore publikoa
osatzen duten entitateak ikuskatu eta kontrolatze-
an, eskaturiko txosten juridikoak egitea.

c) Ganberak bere eginkizunak bete ahal izate-
ko beharrezkoak diren artxibo, espediente eta gida
juridikoak prestatu eta haietaz arduratzea.

d) Auditoreek prestaturiko txosten-zirriborroen
zuzentasun juridikoa ikuskatzea, haien iritziz kon-
trol hori egitea beharrezkoa denean, eta horietatik
sor litezkeen edonolako erantzukizunen noraino-
koa aztertzea.

e) Idazkari nagusiak eskaturik, legezkotasun
azterketak eta analisiak egitea eta Comptos Gan-
berak izapideturiko barne espedienteei buruzko
txosten juridikoak prestatzea.

f) Kasua bada, Comptos Ganberari eginkizun
suertatu ahal zaizkion espediente jurisdikzionalak
izapidetzea.

g) Epaiketa organoen aurrean Comptos Gan-
bera ordezkatu eta defendatzea, kasua bada.

h) Idazkari nagusiari laguntza ematea, hark
eskatuz gero, espedienteen izapidetze eta kudea-
ketan.

i) Lehendakariak edo idazkari nagusiak agindu
ahal lizkiekeen guztiak, haien eskumenen barne-
koak.

3. Ganberako legelariak idazkari nagusiaren
agindupean egonen dira beren eginkizunetan.

7. artikulua.

1. Idazkari nagusiaren goi mailako zuzendari-
tzapean, informatika sistemetako goi mailako tek-
nikariek honako eginkizun hauek beteko dituzte:

a) Ganberako auditoria-lantaldeei informatika
arloko laguntza ematea haien fiskalizazio lanetan.

b) Ganberako auditoreei aholkularitza eskain-
tzea eta haiekin lankidetzan aritzea informatika
arloko eginkizun eta sistemei buruzko auditoriak
egiteko.

c) Comptos Ganberan informatikako tresnen
erabilera planifikatu eta garatzea.

d) Erabiltzaileei prestakuntza eta laguntza tek-
nikoa ematea teknologia berrien erabilerari eta
aplikazio-aukerei dagokienez.

e) Instalaturiko ekipoen eta programen mante-
nimendu-lana egitea eta haien segurtasuna ber-
matzeko kontrolak eta neurriak ezartzea.

f) Comptos Ganberako lanpostu zehatz bakoi-
tzari proposatzea aplikazioen produktibitateari eta
garapenari dagozkion hobekuntzak.

g) Beren jakintza-arloari dagozkion antzeko
eginkizun guztiak, Comptos Ganberako lehenda-
kariak edo idazkari nagusiak eskatzen dizkietenak.

2. Informatika sistemetako goi mailako teknikari
lanpostua beteko da informatikan lizentziatu, inge-
niari edo goi mailako arkitekto tekniko titulua duen
pertsona batekin, edo ofizialki haien baliokidetzat
jotzen den titulazioa duen batekin.

8. artikulua.

1. Idazkari nagusiaren goi mailako zuzendari-
tzapean, Informazio sistemen arloko goi mailako
teknikariek/Kazetariek honako eginkizun hauek
beteko dituzte:

a) Ganberaren txosten eta jarduerei buruzko
informazioa, laburpenak eta prentsa-oharrak
hedabideei helaraztea.

b) Hedabide horietako ordezkariekin harreman
iraunkorrak ezartzea.

c) Comptos Ganberaren txosten eta dokumen-
tuen zuzentasun gramatikala eta estilokoa zain-
tzea.

d) Ganberak sustaturiko ekitaldietan eta berta-
ko lehendakaria joaten denekoetan jarraitu behar-
ko den protokoloa antolatu eta ikuskatzea.

e) Ganberaren egoitzara egiten diren bisitak,
bai ofizialak bai jendearen bisita arruntak, antolatu
eta haiei harrera egitea.

f) Ganberaren argitalpen guztien tirada, harpi-
detzak, banaketa eta salmenta kontrolatzea.

g) Ganberari buruz argitaratu edo zabaltzen
den informazio muntadun guztia biltzea eta horren
berri ematea lehendakariari eta Ganberako kideei,
horretarako eguneroko albiste-egunkari bat eginez
eta egokitzat jotzen diren soinu nahiz bideo graba-
zioak gordez.

h) Comptos Ganberaren irudia ezagutarazteko
jarduerak antolatzea.

i) Ganberaren txostenak eta iragarkiak egunka-
rietan eta aldizkari ofizialetan behar bezala argita-
ratzen direla zaintzea.

j) Lehendakariak edo idazkari nagusiak agindu
ahal dien beste edozein, aurrekoekin zerikusia
duena.

2. Informazio sistemen arloko goi mailako tek-
nikariaren/Kazetariaren lanpostua beteko da Infor-
mazio Zientzietan lizentziatua den pertsona bate-
kin, edo ofizialki titulu horren baliokidetzat jotzen
den titulazioa duen batekin.

9. artikulua.

1. Idazkari nagusiaren goi mailako zuzendari-
tzapean, itzultzaileek honako eginkizun hauek
beteko dituzte:

a) Elebidunak izan behar duten dokumentuen
euskaratik gaztelaniarako eta gaztelaniatik euska-
rarako itzulpena antolatu eta koordinatzea.

b) Comptos Ganberako organoek erabakitzen
dituzten testuen gaztelaniatik euskararako eta eus-
karatik gaztelaniarako itzulpena egitea.

c) Ganberako organoek erabakitzen duten
interprete-eginkizuna.

d) Ganberako organoek haiei beren titulazioa-
ren arabera agindu ahal dizkieten bestelako egin-
kizun guztiak.

2. Itzultzaile lanpostua beteko da EGA titulua
duen pertsona batekin, edo ofizialki titulu horren
baliokidetzat jotzen den euskarazko bestelako titu-
lazioa duen batekin.

10. artikulua.

Nafarroako Comptos Ganberako lehendakari-
ak, aurreko bi artikuluetan zehazturiko lanpostuei
aurreikuspenen arabera egokituriko lan-zama kon-
tuan izanik, kazetari-itzultzaile lanpostu bakar bat
sortu ahalko du erakundeko plantilla organikoan.
Pertsona horrek, zeinak postu horietako bakoitze-
rako ezarritako titulazioa izanen baitu, erregela-
mendu honetan postu horiei ezartzen zaizkien
eginkizunak beteko ditu.

11. artikulua.

1. Auditoreen zuzeneko agindupean, behar
adina auditoria teknikari egonen dira, auditoreek
eraginkortasun handiagoz egin ahal izan dezaten
une bakoitzean esleitua daukaten eginkizuna.

2. Auditoria teknikarien eginkizunak hauek dira:

a) Aginduak ematen dizkien auditorearengan-
dik jasotako jarraibideen arabera, txosten, azterlan
eta lana hobeki egiteko ezagutu beharrekoak diren
bestelako dokumentu eta egoera-orri guztiak bildu
eta ordenatzea.

b) Auditoreek adierazten dizkieten irizpideei
jarraituz, honakoak aztertu eta ikuskatzea: kontu-
en, finantzen egoera-orrien, barne kontrolaren eta
orotariko antolamenduaren gorabeherak, prozedu-
rak eta sistemak, zentroen eraginkortasuna eta efi-
zientzia, organismoak, bulegoak, programak eta
une bakoitzean kontrolatzekoak diren jarduerak.

c) Beren eginkizunetan aritzean zer ondorio
eta emaitzatara iritsi diren jakinaraztea auditoreei.

d) Lan-taldeari agindutako lana planifikatu eta
antolatzeari dagokionez auditoreekin lankidetzan
aritzea, bai eta eginiko kontrol-lana betetzean iri-
tsitako behin-behineko ondorio eta emaitzen berri-
kuspenean ere.

e) Auditoreei helaraztea haien lana hobeki egi-
teko beharrezkotzat jotzen dituzten proposamen
eta iradokizunak.

f) Agindu-emaile duten auditoreak ezarri ahal
dizkien laguntza eta lankidetzako eginkizun guzti-
ak, haien eskumenen barnekoak.

12. artikulua.

1. Administrazio bulegoa da kudeaketa, antola-
keta eta kontrolerako unitatea, erakundearen
barne araubidearen, langileriaren eta, oro har, zer-
bitzu zentralen alorrean.

Idazkari nagusiaren goi mailako zuzendaritza-
pean, administratzaileari dagokio administrazio
bulegoaren zuzeneko buruzagitza, eta hark zuzen-

du, koordinatu eta kontrolatuko ditu bai unitate
hori, bai hartara atxikiriko langileak ere.

2. Administratzaileak berariazko eginkizun
hauek izanen ditu:

a) Idazkari nagusiari zuzenki laguntzea eta,
hark gainbegiratuta, Ganberako administrazio-
espediente guztiak kudeatzea.

b) Administrarien eta gelazainen artean lanak
eta zerbitzuak banatzea.

c) Bulegoko bitartekoak eta helburuak planifi-
katu eta antolatzea, bai eta hark Ganberako gaine-
rako instantziei emandako laguntza koordinatzea
ere.

d) Administrazio bulegoari esleituriko eginkizu-
nei buruzko txosten eta proposamenak prestatzea,
bai eta haren antolaketa, funtzionamendu eta lan-
gile nahiz baliabide materialei buruzkoak ere, idaz-
kari nagusiari helarazte aldera.

e) Comptos Ganberaren kontabilitatearen anto-
laketa orokorra eta zuzendaritza.

f) Dirusarrera, gastu eta ordainketa guztien
kontabilizazioa, bai eta kutxako kontabilitateaz,
haren kontrolaz eta kontu korronteenaz arduratzea
ere.

g) Aurrekontu-betetzearen arloan Ganberaren
finantza-araubideari buruzko erregelamenduak
esleitzen dizkionak eta, bereziki, entitatearen diru-
zaintzaz arduratzekoak eta kutxan gordailatutako
funts, balore eta efektuak zaintzekoak.

h) Ondarea kudeatzea eta organismoaren erai-
kin, bulego eta instalazioak zaintzea.

3. Lehendakariak administratzailea askatasu-
nez izendatu eta kargutik kenduko du, eta Comp-
tos Ganberako “C” mailako funtzionarioen artetik
hautatuko du.

13. artikulua.

1. Administrazio-bulegoaren barrenean, hark
bere eginkizunak eraginkortasunez bete ahal iza-
teko behar diren administrariak ipiniko dira.

2. Administrariek eginkizun hauek izanen dituz-
te:

a) Ganberaren zerbitzu eta organoei adminis-
trazio-laguntza ematea.

b) Informatikako dokumentu eta euskarriak,
artxibo nagusia eta liburutegia antolatu eta zain-
tzea.

c) Ganberaren administrazio-espedienteen iza-
pidetzea eta jarraipena.

d) Transkripzio lanak egitea eta txostenak nahiz
bestelako dokumentuak inprimatzea.

e) Ganberako erregistro orokorra kudeatzea.

f) Erregistroa eta liburu-eramailetza.

g) Erakundearen zerbitzuko langileen arloari
buruzko gai guztiak izapidetu eta haien jarraipena
egitea, hala nola erregistroa, espediente pertsona-
lak, hautaprobak, sustapena, zerbitzuen aitorpena,
gizarte babesa, oporrak, baimenak eta abar. Hala-
ber, nominak eta zerga-atxikipenen zerrendak eta
mutualitateen edo gizarte segurantzaren aldeko
atxikipenenak prestatzea.

h) Ganberaren argitalpenen salmenta kontrola-
tu eta izapidetzea.

i) Administratzaileak haien ardurapean utzi ahal
dituen guztiak, betiere beren eskumen-esparruko-
ak baldin badira.

14. artikulua.

1. Administrazio-bulegoaren barrenean, hark
bere eginkizunak eraginkortasunez bete ahal iza-
teko behar diren gelazainak ipiniko dira.

2. Gelazainek eginkizun hauek izanen dituzte:

a) Telefono-banaguneaz eta jendearentzako
informazioaz arduratzea.

b) Dokumentuen lekualdatzea, erreprografia
eta banaketa.

c) Prentsa egunkariak eta laburpenak presta-
tzea.

d) Comptos Ganberako instalazioen zainketa
eta mantenimendua.

e) Dokumentuak artxibatze eta gordetzearen
alorrean eginkizun osagarriak betetzea eta lagun-
tza ematea.

f) Lehendakariak, idazkari nagusiak eta/edo
administratzaileak agindu ahal dizkieten guztiak,
haien eskumenen barnekoak.

15. artikulua.

1. Comptos Ganberak zilegi izanen du, indarre-
ko araudiari jarraikiz, kudeaketa publikoaren gai-
neko kontrolaren alorreko gaietan espezialista,
peritu edo aditu direnen zerbitzuak kontratatzea.

2. Kontratazio horiek eginen dira Ganberako
lehendakariak hartutako erabakiak oinarri hartuta.
Erabaki horietan finkatuko da zer baldintza, helbu-
ru, norainoko eta eduki izanen dituzten kasuan
kasuko lan, aholku-emate eta txostenek, zeinak,
betiere, kontrol zehatz horren ardura duen audito-

rearen zuzendaritzapekoak edo hark ikuskatuak
izanen baitira.

16. artikulua.

1. Comptos Ganberako lehendakariak Nafarro-
ako Comptos Ganberaren antolamenduan sartu
ahalko ditu haren eginkizunak hobeki betetzeko
beharrezkotzat jotzen dituen lanpostuak.

2. Comptos Ganberan lanpostu berriak sortu
ahal izateko, haiek behar bezala justifikatu eta
arrazoitu beharko dira, bai eta erakundearen plan-
tilla organikoan jaso ere.

3. Nafarroako Comptos Ganberak bere antola-
keta-plantillan izan beharko ditu euskara jakitea
nahitaezko duten hainbeste lanpostu non Nafarro-
ako entitate publikoen fiskalizazio eta kontrolerako
dituen eginkizunak egokiro betetzeko beharrezko-
ak diren. Lanpostu horiek berariaz adieraziko dira
erakundearen plantilla organikoan.

17. artikulua.

1. Nafarroako Parlamentuko langileen estatutu-
ko 17.2 artikuluan xedatuari jarraituz, Comptos
Ganberak zerbitzu berezietako egoeran deklaratu
ahalko ditu haren menpeko funtzionario publikoak,
prestakuntzarako, hobekuntzarako edo ikerketara-
ko jardueretan ari direnean, zehaztuko diren kasu-
etan, baldintzekin eta araubidearekin.

2. Comptos Ganberako lanpostuak prestakun-
tza-aldian betetzeko langile-hautaketarako deialdi-
etan aintzat hartuko dira bai Nafarroako Comptos
Ganberan egiazki emandako zerbitzuak bai inte-
resdunek frogatu ahal dituzten bestelako merezi-
mendu eta ezagutzak. Ganberako lehendakariak
beharrezkotzat jotzen dueneko lanpostuetan, eta
espedientean justifikatuz gero, deialdian aintzat
hartu ahalko da, halaber, oroitidazki edo txosten
frogatzaile bat egitea, prestakuntza-aldian bete
nahi duten lanpostuari buruz edo lanpostu horren
alderdi zehatzei buruz izangaiek dituzten ezagutza
orokorren gainekoa.

3. Prestakuntza-aldian betetzekoa Comptos
Ganberako auditore lanpostu bat denean, interes-
dunek frogatu beharko dute, posturako eskatzen
den titulazioa izateaz gain, gutxienez ere 4 urteko
esperientzia daukatela bete beharreko lanpostua-
rekin zerikusia daukaten alor, gai edo eginkizune-
tan.

4. Comptos Ganberako lehendakariak, erabaki
bidez, ezarriko du erakundeko lanpostu hutsak
prestakuntza-aldian betetzeko deialdien edukia eta
haiek ebazteko modua.

18. artikulua.

Comptos Ganberako lehendakariak berariaz
zainduko du erakundearen zerbitzuko organoek
eta langileek beren lanean Comptos Ganberaren
fiskalizazio-prozedurei buruzko eskuliburua eta
behar diren auditoria-arauak aplikatzen dituztela.

III. kapitulua

Comptos Ganberako erregistro orokorraren,

artxiboaren eta liburutegiaren funtzionamen-

dua eta erakundearen barrenean kontu-hartzai-

letza eginkizuna betetzea

1. atala. Erregistroa.

19. artikulua.

1. Comptos Ganberako erregistro orokorrak
dokumentu bat jasotzen duenean, idazpen bat egi-
nen du, eta bertan agertu beharko dira zenbaki
bat, dokumentuaren edukiari buruzko laburpena,
sarrera eguna eta, kasua bada, ordua ere, doku-
mentua igortzen duen interesdunaren edo admi-
nistrazio-entitatearen identifikazioa eta dokumen-
tuaren nori dagoen zuzendua.

Beste administrazio organo batzuei edo parti-
kularrei bidalitako idazki eta jakinarazpen ofizialen
irteera ere idatziz jasoko da.

Betiere bermatu beharko da idatziz jasotzen
diren dokumentuen harrera eta irteeraren denbo-
ra-hurrenkera.

2. Erregistroaren ordutegia urtero erabaki bidez
zehaztuko du Comptos Ganberako lehendakariak,
eta erabaki hori behar bezala argitaratuko da.

3. Comptos Ganberako erregistro orokorrak
ahalegina eginen du, teknika elektronikoak, infor-
matikoak eta telematikoak pixkanaka bereganatuz,
modu arruntean jasotzen diren dokumentu, eska-
bide eta izapideen aurkezpena errazteko.

2. atala. Artxiboa.

20. artikulua.

1. Comptos Ganberako artxiboa osatzen du
Ganberak bere eginkizunak betetzean sorturiko
edo jasotako dokumentuen multzoak, haien eus-
karri materiala edozein dela ere.

2. Ganberako artxiboa bi ataletan banatuko da:
artxibo nagusia, erakundearen dokumentazio oro-
korrak osatua, eta lan-paperen artxiboa, Ganbera-
ren jarduketa eta lan fiskalizatzaileen oinarri gisa
erabilitako dokumentazioak osatua.

21. artikulua.

1. Comptos Ganberaren zerbitzuko organo,
auditoria-talde, administrazio-unitate eta langilee-
tako bakoitzak zaindu eginen du kudeatzen duen
dokumentazioa, eta haien arduradunek dokumen-
tazio hori behar bezala ordenatu, sailkatu eta
artxibatzen dela egiaztatuko dute.

2. Comptos Ganberak berariaz zainduko du
erakundean gordetzen diren datu pertsonalen
fitxategiei buruzko arauak bete daitezen, eta haien
isilpekotasuna bermatzeko behar diren neurriak
hartuko ditu.

22. artikulua.

1. Ganberako organoak eta haren zerbitzuko
langileak, bai eta hark kontratatu ahal dituen tekni-
kariak eta espezialistak ere, behartuta egonen dira
Ganberak bere eginkizunak betetzean egiten ditu-
en lanak direla-eta eskuratzen duten dokumenta-
zioari dagokionez isilpekotasunez jokatzera, eta
dokumentazio hori erabili ahalko dute soil-soilik
Ganberak bere ardurapean duen lanarekin zeriku-
sia duen neurrian.

2. Isilpekotasunari buruzko betebeharrak bere
barrenean hartuko ditu Ganberaren fiskalizazio
txostenetarako, txostenen zirriborroetarako, behin-
behineko txostenetarako eta behin betiko txostene-
tarako oinarri gisa erabilitako lan-paperak, aurre-
kariak eta dokumentuak, harik eta Nafarroako
Parlamentuari eta fiskalizaturiko entitateei igorri
eta haiek edukiaren berri izan arte.

3. Isilpekotasunari dagokion betebehar hori ez
betetzeak berekin dakar diziplina- eta, kasua
bada, zigor-arloko erantzukizunak eskatu ahal iza-
tea.

23. artikulua.

Comptos Ganberaren zerbitzuko organo, audi-
toria-talde, administrazio-unitate eta langile guztiek
urtero artxibo nagusira edo lan-paperen artxibora
lekualdatuko dute bost urte baino gehiago duen
dokumentazioa, betiere haren izapidetzea amaitu-
ta baldin badago; horri gehituko dizkiote dokumen-
tazioaren edukia azaltzen duten aurkibideak edo
zerrenda normalizatuak.

24. artikulua.

Dokumentazioak 30 urteko administrazio-inda-
rraldia izanen du. Epe hori igaro ondoren, doku-
mentazio historikotzat joko da, eta publikoaren
eskueran ipiniko da. Comptos Ganberako lehenda-
kariak epe hori aldatu ahalko du, arrazoiak azal-
duz eta kasu bakoitzeko inguruabarrak aintzat har-
tuz. Betiere, gai horretan aplikatuko dira foru
erkidegoan indarrean dauden xedapen orokorrak.

3. atala. Liburutegia.

25. artikulua.

1. Nafarroako Comptos Ganberaren liburutegia-
ren funts bibliografikoa osatzen dute dohaintza,
truke edo kasuko aurrekontu-diruaren kargura egi-
niko erosketa bidez eskuraturiko liburu, aldiroko
argitalpen, txosten eta bestelako materialek.

2. Funts bibliografikoan lehentasunez sartuko
dira auditoria, kontabilitate, ekonomia, zuzenbide
eta gizarte zientzien esparruko argitalpenak. Hala-
ber, Nafarroari buruzko argitalpenak biltzeko aha-
legina eginen da, haien gaia edozein dela ere.

26. artikulua.

1. Liburutegiko erabiltzaile arruntak dira Comp-
tos Ganberako organoak eta haren zerbitzuko lan-
gileak, bai eta erakunde horretan praktika aldian
diharduten pertsonak.

2. Ganberako liburutegiak zerbitzu emanen die
bere funts bibliografikoan interesatuta egon daitez-
keen beste pertsona, organismo eta erakunde
batzuei. Erabiltzaile horiek ezohikotzat joko dira.

3. Bai Ganberako liburutegiaren erabiltzaile
arruntek bai ezohikoek ere, berariaz ezarritako
barne-arauak bete beharko dituzte funts bibliogra-
fikoa erabili eta kontsultatu ahal izateko.

27. artikulua.

Funtsen katalogazioa eginen da Comptos Gan-
berako liburutegiaren izaera espezializatuaren
ondorioz komenigarri diren egokitzapenak egin
zaizkien ISBD arauei jarraituz.

28. artikulua.

1. Liburutegiak emanen dituen zerbitzuak dira
orientazio eta informazio bibliografikoa, funts bibli-
ografikoa eta datu-baseak kontsultatzeko laguntza,
berrikuntzei buruzko informazioa eta funts-maile-
gua.

2. Zerbitzu horiek bete beharreko arauak eta
irizpideak idazkari nagusiak finkatuko ditu, admi-
nistratzaileak proposaturik.

4. atala

Comptos Ganberako kontu-hartzailetza

eginkizuna betetzea

29. artikulua.

1. Comptos Ganberako kontu-hartzailetza egin-
kizunak izanen ditu Ganberaren erregelamendu
ekonomiko-finantzarioan ezarritako edukia eta
norainokoa, eta eginkizun hori beteko du aurretiaz-
ko barne-lehiaketa egin ondoren Ganberako
lehendakariak hautatzen duen auditoria-teknikari-
ak. Baldin eta ezein auditoria-teknikarik ez badu
Ganberako kontu-hartzailetza eginkizuna bete
nahi, lehendakariak eginkizun hori esleitu ahalko
dio, aurretiazko barne-lehiaketa egin ondoren ere,
erakundeko auditore edo legelarietako bati.

2. Kontu-hartzailetza eginkizunak betetzeak,
eginkizun-esleipen gehigarria den heinean, Nafa-
rroako Parlamentuko langileen estatutuko 30. arti-
kuluak aipatzen duen berariazko osagarria jaso-
tzeko eskubidea sortuko du. Osagarri horren
zenbatekoa Comptos Ganberaren plantilla organi-
koan jasoko da, eta berariazko eginkizun horiek
betetzeari uzten zaion unean utziko zaio hura
jasotzeari ere.

3. Comptos Ganberan kontu-hartzailetza egin-
kizuna betetzen duen pertsona ez dagoenean edo
gaixo dagoenean, erakundeko lehendakariak egin-
kizun horiek behin-behinekoz esleituko dizkio
askatasunez hautatzen duen funtzionarioari.

Xedapen indargabetzailea

Nafarroako Comptos Ganberaren antolaketari
buruzko 1996ko maiatzaren 20ko erregelamendua
indarrik gabe uzten da.

Azken xedapena

Erregelamendu honek Nafarroako Parlamentu-
ko Aldizkari Ofizialean argitaratu eta biharamune-
an hartuko du indarra.

